
Донесувањето на Законот за електронските комуникации (“Службен весник на Република Македонија“, бр.13/2005, 14/2007, 55/2007, 98/2008,83/2010, 13/2012, 59/2012, 123/2012 и 23/2013 ) (во понатамошниот текст ЗЕК)  во февруари 2005 претставува иницијален момент за процесот на либерализација на пазарот за електронски комуникации во Република Македонија. На 25.02.2014  година донесен е Законот за електронските комуникации, објавен во Службен Весник бр.39/2014, кој е усогласен со регулаторната рамка на Европската Комисија од 2009 година, со кој се  уредуваат условите за надзор и користење на јавните електронски комуникациски мрежи и услуги во Република Македонија. Агенцијата за електронски комуникации (во понатамошниот текст АЕК) согласно ЗЕК и подзаконските акти, во соработка со органот надлежен за заштита на конкуренцијата, обезбедува услови за ефикасна конкуренција и со тоа овозможува еднакво делување на операторите на пазарот на електронските комуникации во Република Македонија.
Согласно Годишната програма за работа, АЕК спроведе трета анализа на пазар 4-   Услуга за започнување на повик во јавна телефонска мрежа на фиксна локација.
АЕК  ги повикува сите заинтересирани субјекти да достават забелешки, коментари и мислења на овој Нацрт документ. Рокот за доставување на забелешките и коментарите е 30 дена од објавувањето на нацрт документот на веб страната на АЕК. Согласно член  13 од ЗЕК, AЕК јавно ќе ги објави имињата на субјектите и доставените мислења и коментари, при што доверливите информации и податоци нема да бидат објавени. Информациите и податоците кои имаат ознака “строго доверливо” ќе имаат таков третман во AЕК со почитување на доверливоста на истите и ќе се користат единствено од страна на вработените на AЕК, за потребите за кои се побарани и нема да бидат објавени или дистрибуирани во други регулаторни тела.
Овој документ ги презентира заклучоците на AЕК од аспект на дефинирање на релевантниот пазар 4, анализа на истите врз основа на податоци и финансиски информации низ критериумите согласно член  76 и 77 од ЗЕК, одредување дали релевантниот пазар 4 Услуга за започнување на повик во јавна телефонска мрежа на фиксна локација е конкурентен пазар или има оператор/ и кој поседува значителна пазарна моќ да дејствува независно од конкурентите и корисниците на истите во однос на цените или понудата, определување на оператор со значителна пазарна моќ на релевантниот пазар 4 Услуга за започнување на повик во јавна телефонска  мрежа на фиксна локација и определување на обврски на операторот со значителна пазарна моќ на релевантниот пазар 4.

[bookmark: _Toc524007069]2. Правна основа за трета анализа на пазарот

АЕК врз основа на целта на ЗЕК (“Службен весник на Република Македонија“, бр.39/2014) треба да обезбеди:
· поттикнување на развојот на јавните електронски комуникациски мрежи и услуги во Република Македонија, со цел да се обезбеди економски и социјален развој,
· поттикнување на користењето и развојот на широкопојасен пристап до услуги (broadband),
· заштита на правата на корисниците, вклучувајќи ги крајните корисници со инвалидитет и крајните корисници со посебни социјални потреби
· обезбедување на ефикасна и одржлива конкуренција на пазарот за електронски комуникации,
· обезбедување на универзална услуга,
· ефикасно користење на радиофреквенцискиот спектар и нумерацијата,
· унапредување на развојот и поттикнување на инвестиции во јавните електронски комуникациски мрежи со воведување на нови технологии и услуги, а особено со воведување на следни генерации на јавни електронски комуникациски мрежи и
· обезбедување на доверливост на комуникациите.

АЕК во 2013 година спроведе втора Анализа на релевантниот големопродажен пазар за Започнување на повик во јавна телефонска мрежа на фиксна локација, со што АД Македонски Телеком го прогласи за оператор кој поседува значителна пазарна моќ на овој релевантен пазар. 
Оваа анализа на релевантниот пазар 4 – Услуга за започнување на повик во јавна телефонска мрежа на фиксна локација, се спроведува во согласност со Законот за електронски комуникации (“Службен весник на Република Македонија“, бр. 39/2014 ), важечките подзаконски акти и Методологијата за анализа на релевантни пазари изготвена од страна на АЕК земајќи ги во предвид основните напатствија од Европската комисија (2002/C 165/03)[footnoteRef:1] за вршење на анализа на релевантни пазари и утврдување на значителна пазарна моќ согласно ЕК регулаторна рамка за електронски комуникациски мрежи и услуги. [1:  Commission guidelines on market analysis and the assessment of significant market power under the Community regulatory framework for electronic communications networks and services (2002/C 165/03)] 

[bookmark: _Toc524007070]3. Цели за спроведување на трета анализа на пазар - Услуга за започнување на повик во јавна телефонска мрежа на фиксна локација
Основната цел за спроведување на анализа на овој пазар е да се дефинира пазарот и услугите кои се обезбедуваат на истиот, да се определат операторите кои делуваат на овој пазар, да се определи дали пазарот е доволно конкурентен или се приближува кон состојба на ефективна конкуренција, дали постои оператор на јавна електронска комуникациска мрежа кој поседува економска моќ и капацитет да дејствува во забележителни размери независно од конкурентите и корисниците на тој пазар, односно да се определи дали на пазарот постои оператор со значителна пазарна моќ.
[bookmark: _Toc524007071]4. Постапка на трета анализа на пазар –Услуга за започнување на повик во јавна телефонска мрежа на фиксна локација 

Постапката за определување на оператор/и со значителна пазарна моќ во областа на електронските комуникации се состои од четири основни чекори:
· [bookmark: _Ref258932039]Дефинирање на релевантниот пазар - АЕК врши проценка на релевантните производи и услуги кои се обезбедуваат на релевантниот пазар за започнување на повик во јавна телефонска мрежа на фиксна локација 
· Анализа на релевантниот пазар – АЕК ја спроведува анализата на релевантниот пазар во соработка со КЗК. Во рамките оваа фаза се утврдува дали на пазарот има конкуренција или има оператор/и кој поседува значителна пазарна моќ да дејствува независно од конкурентите и корисниците на истиот во однос на цените или понудата односно нема конкуренти на релевантиот пазар или во споредба со своите конкуренти имаат водечка позиција на релевантиот пазар (член 10 од Законот за заштита на конкуренцијата).
· Определување на оператор со значителна пазарна моќ - согласно член 82, („Определување на оператор со значителна пазарна моќ, наметнување, продолжување, изменување или отповикување на обврски“) од ЗЕК доколку АЕК врз основа на спроведената анализа утврди дека на пазарот нема или има недоволно конкуренција, таа во соработка со КЗК донесува одлука кој или кои оператори имаат значителна пазарна моќ на тој пазар.
· Определување на обврски на оператор со значителна пазарна моќ на големопродажниот пазар – Услуга за започнување на повик во јавна телефонска мрежа на фиксна локација во насока на обезбедување на фер и целосна конкуренција на пазарот. Истите се оправдани и во пропорција со бариерите за ефикасната конкуренција констатирани со анализата на релевантниот пазар.  Доколку анализата покаже дека на пазарот постои развиена конкуренција и нема учесник со значителна пазарна моќ тогаш, ќе се изврши отповикување на претходно определените  обврски на операторот со значителна пазарна моќ.

Согласно член 79 од ЗЕК  “АЕК спроведува анализа на релевентнати пазари имајќи ги предвид препораките на Европската комисија за утврдување на релевантни пазари на производи и услуги и каде што е соодветно во соработка со органот надлежен за заштита на конкуренцијата”.
Анализата на релевантниот пазар 4 е со современ (forward looking) пристап. Согласно член 81 од ЗЕК – преиспитување на утврден релевантен пазар на производи и услуги “АЕК во определени временски периоди кои не можат да бидат подолги од три години во соработка со органот надлежен за заштита на конкуренцијата, е должна да го преиспита утврдениот релевантен пазар на производи и услуги”. 

[bookmark: _Toc273615117][bookmark: _Toc524007072]5. Нотифицирани оператори на јавна фиксна телефонска мрежа и даватели на јавна фиксна телефонска услуга

Заклучно со втората анализа на овој релевантен големопродажен пазар односно со пресек 30.07.2013 година во службената евиденција на АЕК од нотифицираните оператори на јавна телефонска мрежа на фиксна локација и даватели на јавна фиксна телефонска услуга седум оператори биле активни оператори/даватели кои обезбедуваат јавно достапна телефонска услуга на фиксна локација и тоа: 
1. ,,Македонски Телеком,, АД- Скопје
2. „ОНЕ“ Телекомуникациски услуги АД - Скопје
3. ,,Неотел“ ДОО- Скопје
4. ,,Аикол“ДООЕЛ- Штип
5. ,,Близу“ ДООЕЛ- Скопје
6. „Инфел Нет Плус“ ДОО – Охрид
7. „Т-Мобиле“ Македонија АД- Скопје
Од тогаш до 30.06.2018 година на пазарот на фиксна телефонија се случиле следните промени:
Во меѓувреме на пазарот на мобилни комуникациски услуги се случија следните промени, операторот Т-Мобиле Македонија поднел до АЕК образец за Нотификација за прекин на обезбедување на мрежи и услуги и тоа за:
· 0701-507 од 02.07.2015  - Јавно достапни телефонски услуги на фиксна локација – решение со датум 07.07.2015,
· 0701-508 од 02.07.2015  - Јавно достапни телефонски услуги во јавна мобилна комуникациска мрежа– решение за прекин со датум 07.07.2015,
· 0701-509 од 02.07.2015  - Услуги за пренос на податоци– решение за прекин со датум 07.07.2015,
· 0701-510 од 02.07.2015  - Услуги поврзани со радиодифузија– решение за прекин со датум 07.07.2015,
· 0701-511 од 02.07.2015  - Јавна радиокомуникациска мрежа– решение за прекин со датум 07.07.2015,
· 0701-511 од 02.07.2015  - Меѓуоператорски услуги за пренос или рутирање на национален и/или меѓународен сообраќај  – решение за прекин со датум 20.07.2015 и
· 0701-512 од 02.07.2015  - Други услуги – решение за прекин со датум 26.08.2015 година.
Операторот Македонски Телеком АД за електронски комуникации – Скопје има промена на нотификација и тоа под број 0701-436 од 27.05.2015  - Јавно достапни телефонски услуги во јавна мобилна комуникациска мрежа – и решение со датум 27.05.2015. Овие промени се настанати како последица на присоединување на операторот Т Мобиле во матичната компанија Македонски Телеком АД Скопје, со што Т Мобиле престанува да работи.
Операторите ОНЕ ДОО Скопје и ВИП ОПЕРАТОР ДООЕЛ Скопје имаа доставено нотификација за прекин и нотификација за започнување со работа на новонастанатиот оператор Друштво за комуникациски услуги ОНЕ.ВИП ДОО Скопје под бр. уп1-бр.0701-747 од 01.10.2015. За нив од страна на АЕК се изготвени решенија за прекин и започнување со работа  на ден 01.10.2015 година.
Понатаму се случи и спојување на еден од поголемите кабелски оператори а тоа е операторот БЛИЗУ СКОПЈЕ кон новиот оператор Друштво за комуникациски услуги ОНЕ.ВИП ДОО Скопје. Со Допис доставен на АЕК од 08.08.2014 година од Друштвото за телекомуникациски инженеринг, софтвер, трговија и услуги БЛИЗУ МЕДИА ЕНД БРОУДБЕНД ДООЕЛ Скопје, регулаторот беше информиран за промена на сопственоста и новиот сопственик на компанијата е “мобилком Мазедониен Бетеилунгунгсверввалтунг Гмбх” со седиште на улица Ласалштрасе бр 9 во Виена. Оваа компанија истовремено е и сопственик на поранешниот ВИП ОПЕРАТОР ДООЕЛ Скопје односно има поголем сопственички удел во новиот оператор Друштво за комуникациски услуги ОНЕ.ВИП ДОО Скопје. Ова превземање што се случи на пазарот на електронските комуникации во август 2014 година, е важно за пазарите за пристап на интернет и услугите на фиксна телефонија поради тоа што операторот БЛИЗУ МЕДИА ЕНД БРОУДБЕНД ДООЕЛ Скопје е еден од двата најголеми кабелски оператори на пазарот. Овој факт ќе биде подетално обработуван во натамошната анализа на овој релевантен пазар во овој Документ.
Операторот БЛИЗУ МЕДИА ЕНД БРОУДБЕНД ДООЕЛ  во изминатите години спроведе неколку спојување на помали кабелски оператори преку кои континуирано ја јакнел сопствената пазарна позиција и настап на подрачје и градови каде претходно не поседува сопствена кабелска мрежна инфраструктура. Согласно податоците од Комисијата за заштита на конкуренција тоа се следните спојувања: Гив од Гостивар, Г-Он од Дебар, Г-Катв од Струга, Алтра Сат од Охрид, Инел Интернационал од Кавадарци, Ани Кабел од Скопје, Астра Плус од Кочани, Филаделфија 2002 од Кочани, Кабел Риз од Кочани, Систем Кабел од Скопје, Спејс Тел Нет од Скопје, Каблекал од Кичево, Нет - Кабел од Струмица, Кабел - нет од Струмица, Студио Андес од Радовиш, ИП Системс од Куманово и БТВ – Нет од Битола. Од интерес за анализата на овој релевантен пазар е да се истакне дека операторот „ТРД- oператор на кабелска мрежа ГИВ Иван и др.“- ДОО Гостивар, престанува да постои преку процесот на припојување кон операторот Близу. 
Операторот ,,Аикол“ДООЕЛ- Штип престанува да постои со Решение од АЕК и станува дел од операторот ТРД Роби ДООЕЛ Штип. 
Според горе опишаните промени кај операторите кои се во можност да ја обезбедат услуга за започнување на повик на јавна телефонска мрежа на фиксна локација согласно 30.06.2018 година , следните оператори се активни на пазарот за фиксна телефонија:
1. “Македонски Телеком” АД- Скопје
2. Друштво за комуникациски услуги “ОНЕ.ВИП” ДОО Скопје 
3. “Неотел” ДОО- Скопје
4. ТРД “РОБИ” ДООЕЛ – Штип 
5. “Инфел Нет Плус“ ДОО – Охрид и
6. “Кабле Калл” увоз-извоз ДООЕЛ  – Кичево
[bookmark: _Toc273615118][bookmark: _Toc524007073]6. Информации и финансиски податоци 
Во постапката на спроведување на анализа на релевантни пазари, а со цел да се утврди степенот на конкурентност, АЕК користи информации и финансиски податоци од документацијата доставена до АЕК согласно ЗЕК, а врз основа на квартална или годишна обврска за доставување како и останата документација доставена до АЕК. 
[bookmark: _Toc524007074]7. Соработка со Комисијата за заштита на конкуренцијата
Согласно член 79, 81 и  82  став (6) од ЗЕК при анализа на релевантниот пазар и определувањето на оператор со значителна пазарна моќ, АЕК соработуваше со Комисијата за заштита на конкуренцијата, која во допис наш бр. 1302-2762/4 од 20.12.2018 го даде следното мислење по Нацрт документ за трета анализа на големопродажниот пазар за услуги за започнување на повик во јавна телефонска мрежа на фиксна локација.
Врз основа на член 28 став (4) од Законот за заштита на конкуренцијата (Службен весник на Република Македонија бр. 145/10, 136/11, 41/14 и 53/16), и член 79 од Законот за електронски комуникации(“Служебен весник на Република Македонија’, бр. 39/14.) Комисијата за заштита на конкуренцијата го дава следното: 
Мислење
Комисијата за заштита на конкуренција е согласна со начинот на кој е дефиниран големопродажниот пазар 4 – Услуга за започнување на повик во јавна телефонска мрежа на фиксна локација. Исто така, Комисијата за заштита на конкуренција е согласна со заклучокот на Агенцијата за електронски комуникации дека овој пазар не го исполнува при критериум тестот и дека операторот Македонски Телеком АД Скопје кој што со претходната анализа бил определен за оператор со значителна пазарна моќ, повеќе не ја поседува истата на разгледуваниот релевантен пазар и согласно член 82 став 3 и 4 од Законот за електронски комуникации му се отповикуваат наметнатите регулаторни обврски (наметнати со решение бр. 03-5504/1 од 28.10.2010 година).  

	 ПРЕТСЕДАТЕЛ
                                                                 НА КОМИСИЈА ЗА ЗАШТИТА НА КОНКУРЕНЦИЈА
                                                                                 Д-р Владимир Наумовски
[bookmark: _Toc521580804][bookmark: _Toc524007075]

8. Дефиниции

Согласно членот 3 од ЗЕК од голема важност за овој документ се следните дефиниции:
Јавна електронска комуникациска мрежа е електронска комуникациска мрежа која целосно или поголемиот дел од неа се користи за обезбедување на електронски комуникациски услуги достапни на јавноста и кои го поддржуваат преносот на информации меѓу мрежни завршни точки;
Оператор е физичко лице кое врши дејност или правно лице кое обезбедува или има намера да обезбедува јавна електронска комуникациска мрежа и/или услуги, како и придружни средства, врз основа на доставена нотификација и добиена потврда за регистрација од Aгенцијата за електронски комуникации;
Претплатник е физичко или правно лице кое за користење на јавни комуникациски услуги склучува договор со оператор кој ги обезбедува тие услуги;
Интерконекција е посебен вид на пристап кој се обезбедува меѓу оператори на јавни електронски комуникациски мрежи и со кој се воспоставува физичко и логично поврзување на јавните електронски комуникациски мрежи со еден или повеќе различни оператори со цел да им се овозможи на корисниците на еден оператор да комуницираат со корисниците на друг оператор, или да пристапат до услугите што ги обезбедува друг оператор. Овие услуги може да ги обезбедуваат страните кои се меѓусебно поврзани или други страни кои имаат пристап до мрежа
Јавно достапна телефонска услуга е услуга достапна на јавноста за повикување и примање, директно или индиректно, на национални или национални и меѓународни повици преку број или броеви од националниот или меѓународниот телефонски план за нумерација;
Физичка инфраструктура во зграда е физичка инфраструктура која е лоцирана кај крајниот корисник, вклучително и елементите кои се во заедничка сопственост наменети да содржат жичени и/или безжичени пристапни електронски комуникациски мрежи што ќе бидат во можност да обезбедуваат електронски комуникациски услуги и поврзување на точката на концентрација на зградата со мрежна завршна точка на јавна електронска комуникациска мрежа;
Физичка инфраструктура во зграда за пренос со големи брзиние физичка инфраструктура во зграда наменета да содржи елементи на електронска комуникациска мрежа за обезбедување на пренос со големи брзини;
Согласно член 76 од ЗЕК став 1:
Оператор се смета дека поседува значителна пазарна моќ на пазар на јавни комуникациски мрежи или услуги, доколку самостојно,или заедно со други оператори има доминатна позиција, односно, поседува економска моќ и капацитет да дејствува во забележителни размери независно од конкурентите и корисниците на тој пазар.
Согласно член 76 од ЗЕК став 2:
Два или повеќе оператори можат да бидат третирани како оператори кои заеднички имаат доминатна позиција на пазарот, дури и во отсуство на структурни или други врски меѓу нив доколку работат на пазарот кој се карактеризира со недостаток на ефикасна конкуренција и на кој ниту еден оператор нема значителна пазарна моќ.
Согласно член 10 од Законот за заштита на конкуренцијата („Службен Весник на РМ“ бр.145/10 , 136/11 и 41/2014):
Став 1: Доминантна позиција на релевантен пазар - едно претпријатие има доминантна позиција на релевантниот пазар, ако како потенцијален продавач или купувач на определен вид стоки и/или услуги нема конкуренти на релевантиот пазар или во споредба на своите конкуренти има водечка позиција на релевантниот пазар, а особено со оглед на:
· Пазарниот удел и позиција и/или
· Финансиска моќ и/или
· Пристапот до изворите на набавка или на пазарот и/или
· Поврзаноста со другите претпријатија и/или
· Правните или физичките пречки за влез на другите претпријатија на пазарот и/или
· Способноста за диктирање на пазарните услови со оглед на неговата понуда или побарувачка и/или 
· Способноста за исклучување на другите конкуренти на пазарот со насочување кон други претпријатија.
Став 2:  “се претпоставува дека едно претпријатие има доминантна позиција, ако неговиот удел на релевантниот пазар изнесува повеќе од 40%, освен ако претпријатието не го докаже спротивното.“
Став 3: “се претпоставува дека две или повеќе правно независни претпријатија на определен релевантен пазар имаат заедничка доминантна позиција ако настапуваат или делуваат заеднички на релевантниот пазар“.
[bookmark: _Toc524007076]9. Развој на пазарот за започнување на повик во јавна телефонска мрежа на фиксна локација  

Во периодот помеѓу втората и третата анализа на големопродажниот пазар за започнување на повик во јавна телефонска мрежа на фиксна локација АЕК редовно објавуваше податоци за состојбата на пазарот за електронските комуникации во Р.Македонија. Податоците беа објавувани на квартална и годишна основа на веб страната на АЕК. Врз основа на обработка и анализа на податоците, подолу се прикажани развојот и состојбата на релевантниот пазар за започнување на повик во јавна телефонска мрежа на фиксна локација.
Согласно службената евиденција на АЕК бројот на нотифицирани и активни учесници на пазарот за електронски комуникации во Република Македонија за услугата У1 - Обезбедување на јавно достапни телефонски услуги на фиксна локација за национален и/или меѓународен сообраќај за периодот 2014-2017 година е следен: 


[bookmark: _Toc523997863]Графикон 1: Нотифицирани и активни учесници на пазарот за започнување на повик во јавна телефонска мрежа на фиксна локација
[bookmark: h.lnxbz9][bookmark: h.35nkun2]Од графиконот бр.1 може да се заклучи дека бројот на нотифицирани и активни учесници на пазарот за јавно достапни телефонски услуги на фиксна локација во периодот 2014-2017 година е во константен пад. Во службената евиденција на АЕК во 2014 година биле нотифицирани 38 субјекти додека пак во 2017 година биле нотифицирани 18 субјекти. Согласно истото може да се заклучи дека со намалувањето на  бројот на субјекти се намалува и пазарот од година во година. Истото може да се заклучи и доколку се анализира бројот на активни субјекти низ годините. Во 2014 година имало 33 активни субјекти на пазарот додека во 2017 година истите се намалиле за 32 субјекти односно имало 6 активни субјекти. Намалувањето на бројот на субјекти низ годините покажува дека пазарот во целост бележи константен пад па поради таа причина и субјектите кои делувале на истиот го напуштаат и се преориентираат кон други по развиени пазари. 

[bookmark: _Toc523997864]Графикон 2: Вкупен број на претплатници на јавно достапни телефонски услуги на фиксна локација
Од графиконот бр. 2 може да се констатира дека падот во вкупниот број на претплатници на јавно достапни телефонски услуги на фиксна локација продолжува низ годините што следуваат. Имено од податоците прикажани во графиконот може да забележиме дека вкупниот број на претплатници од 2014 година до 2017 година се намалил за 17,016 претплатника односно 4,45%. Постојаното намалување на бројот на претплатници на јавно достапни телефонски услуги низ годините укажува на постепеното згаснување на овој релевантен пазар а заедно со него згаснува и пазарот за започнување на повик во јавна телефонска мрежа на фиксна локација. Во согласност со ваквата констатација е и постапката на Европската Комисија која што ги избриша овие релевантни пазари од листата на релевантни пазари подложни на претходна (ех-анте) регулација во втората препорака за листа на релевантни пазари подлежни на претходна регулација во 2007 година.  

[bookmark: _Toc523997865]Графикон 3: Вкупен обем на сообраќај (минути) од јавно достапни телефонски услуги на фиксна локација
Од графиконот бр.3 може да се заклучи дека корисниците се помалку ги користат јавно достапните телефонски услуги на фиксна локација. Имено вкупниот обем на телефонски сообраќај на фиксна локација е во континуиран пад. Од 2014 година до 2017 година вкупниот обем на телефонски сообраќај е намален за 233,800,560 минути односно за 53,82%. Ваквото големо намалување на обемот на сообраќај е јасен показател за движењето на пазарот, поточно го потврдуваат претходно заклученото дека констатно се намалува употребата на услугите кои што се обезбедуваат на пазарите за фиксна телефонија. 

[bookmark: _Toc523997866]Графикон 4: Вкупни приходи (денари) остварени од јавно достапни телефонски услуги на фиксна локација
Како и од претходните показатели така и во поглед на приходите можеме да забележиме дека целокупниот пазар за фиксна телефонија е во опаѓање. Од податоците претставени во графиконот бр.4 може да заклучиме дека приходот остварен од јавно достапни телефонски услуги на фиксна локација опаѓа од година во година. Поточно од 2014 година до 2017 година вкупниот приход се намалил за 544.120.919 денари односно за 45%. Ваквото намалување на приходот остварен од јавно достапни телефонски услуги на фиксна локација во голема мера го објаснува намалувањето на бројот на субјекти на овој релевантен пазар кое што беше елаборирано погоре во текстот. Намалената употреба на телефонските услуги на фиксна локација низ годините довела до намалување на целокупниот приход на овој пазар по што следело постепено напуштање на пазарот од страна на операторите (субјектите) кои оперирале на истиот. Континуираното намалување на вкупниот приход исто така ги потврдува и претходните заклучоци дека пазарот за фиксна телефонија во целост е во опаѓање од година во година што доведува до напустање на истиот од страна на операторите и нивно преорионтирање кон други по развиени пазари. 
[bookmark: _Toc521580805][bookmark: _Toc524007077]10. Дефинирање на релевантниот пазар

Дефинирањето на релевантниот пазар е првиот чекор во вршење на анализата на истиот. Всушност, дефинирањето на пазарот е потребно за АЕК да може да направи проценка дали на истиот постои ефективна конкуренција. Во прилог на тоа, колку попрецизно се идентификуваат потенцијалните конкурентни проблеми како и пазарната концентрација, толку поверодосојно ќе биде утврдено постоењето на доминантна позиција на некој оператор. 
Согласно Европските препораки и основните напатствија од Европската комисија за вршење на анализа на релевантни пазари и согласно Методологијата за анализа на релевантните пазари тие имаат две димензии: пазарна и географска димензија. За нивно подетално определување неопходно е да се спроведе: 
1. Дефинирање на пазарот на услуги 
2. Дефинирање на географскиот пазар

Дефинирањето на пазарот на услуги всушност означува определување кои услуги се дел од анализираниот пазар. Основната цел е да се идентификува и дефинираат  услугите, воедно и од аспект на страната на побарувачката и од аспект на страната на понудата изразени преку карактеристиките на услугите земени во предвид, нивните цени и нивната наменска употреба
Дефинирањето на пазарот на услуги се врши со помош на два критериума:
· Проценка на супституција (замена) на страната на побарувачката
· Проценка на супституција (замена) на страната на понудата

Анализирањето на супституцијата на страната на побарувачката и овозможува на АЕК да ги определи заменливите производи или услуги кон кои потрошувачите многу лесно би се преориентирале во случај на мало но значително зголемување на цената на релевантната услуга.
Супституција на страната на побарувачката се определува на база на супституција на определен продукт или услуга од гледна точка на претплатниците. Ваквото тврдење  во главно се однесува на ситуациите кога голем број на претплатници се префрлаат од еден на друг производ во случај на мало но значително зголемување на цената на релевантната услуга. Постоењето на супституција на страната на побарувачката овозможува дефинирање на услуга или збир на услуги кои ќе бидат супститути во очите на потрошувачите во случај на релативно зголемување на  цената. Производите кои ќе бидат определени како супститути спаѓаат во истиот релевантен пазар. 
Супституција на страна на понудата - постои кога понудувачите на производи и услуги кај кои не постои заменливост со производите и услугите на другите понудувачи, а како реакција на мала промена на цена во краток рок можат да го насочат нивното производство или дистрибуција и да понудат производи и услуги кои што претставуваат супститут на производите и услугите кај кои настанала промената на цената.
При проценката на супституција на страна на понудата основната цел е да се определи дали операторите кои претходно не ја обезбедувале релевантната услуга можат за кратко време да се припремат и преориентираат со што би создале услови да започнат да ја нудат релевантната услуга на малопродажниот пазар без да се соочат со појава на значителни трошоци и значителен ризик. Всушност супституцијата на страната на понудата ја мери можноста операторите во краток временски рок да се преориентираат кон нудење на други, нови за нив услуги без дополнителни значителни трошоци. 
Супституцијата на страната на понудата не се користи само за дефинирање на  релевантниот пазар туку и за утврдување  на учесниците кои делуваат во рамките на релевантниот пазар.
АЕК во постапката за дефинирање на релевантните пазари ќе ја разгледува супституцијата на производите и услугите на релевантните пазари на двете страни, и на страна на побарувачката и на страна на понудата, имено понудата и побарувачката се двата основни дела на еден пазар.
И покрај фактот што релевантниот пазар  ‘‘ Услуги за започнување на повик во јавна телефонска мрежа на фиксна локација ‘‘ е дефиниран како големопродажен пазар, тој не е независен од малопродажниот пазар. Побарувачката во големопродажба е дирекно предизвикана од побарувачката на малопродажниот пазар, односно  од потребите на претплатниците.  
АЕК при спроведувањето на анализата на релевантните пазари и проценката на значителната пазарна моќ поаѓа од сопствената Методологија за анализа на релевантни пазари според која при утврдувањето на заменливоста на услугите на големопродажните пазари се зема во предвид онаа услуга за која е веќе утврдена заменливост на малопродажниот пазар.
Согласно тоа во самата анализа  ќе биде разгледана и состојбата на малопродажниот пазар и супституцијата на услугите на малопродажниот пазар од аспект на цените и технологијата за пристап. АЕК во делот на утврдување на постоење на заменливост на малопродажниот пазар ќе ја утврдува истата кај сите присутни услуги почитувајќи го принципот на технолошка неутралност и не навлегувајќи во технолошката природа на пристапот туку разгледувајќи ја само заменливоста од аспект на цената на услугите.
Дефинирање на географски пазар- основната цел е да се определи географската лимитираност на хомогеност на условите за конкуренција за релевантниот производ или услуга, земајќи ги во предвид критериумите за супституција на страна на понудата и супституција на страна на побарувачката.  Хомогеност на условите за конкуренција значат дека во определено географско подрачје, во определена временска рамка, речиси идентични легални, економски и технички услови провладуваат.

10.1 Дефинирање на пазарот на услуги на големопродажниот пазар за започнување на повик во јавна телефонска мрежа на фиксна локација (понуда и побарувачка)

Предмет на оваа анализа е големопродажната услуга за започнување на повик во јавна телефонска мрежа на фиксна локација.
Во член 2 од Правилникот за нивото на деталност на информациите што ќе бидат објавени во референтните понуди за интерконекција и начинот на нивно објавување[footnoteRef:2] стои дека „услугата за започнување на повик (call origination) е пренос на повик од крајната точка на мрежата на претплатник кој повикува од една јавна комуникациска мрежа до точката за интерконекција поврзана на друга јавна комуникациска мрежа“. [2: Правилник за нивото на деталност на информациите што ќе бидат објавени во референтните понуди за интерконекција и начинот на нивно објавување , од 05.12.2008 година- линк: http://www.aec.mk/index.php?option=com_content&view=article&id=134%3A2011-06-23-08-10-16&catid=59%3Akonkurencija&Itemid=102&lang=mk
] 

Со одобрената Референтна понуда за интерконекција (во понатамошниот текст РИО) на операторот „Македонски Телеком“, во моментов се обезбедува следната големопродажна услуга:
· национално започнување на повик 
Со услугата за национално започнување на повик операторот ги пренесува меѓумесните повици, повиците од фиксна кон мобилна телефонија или меѓународните повици, повиците започнати преку услугата избор и предизбор, од претплатничката пристапна точка до националната интерконекциска точка.
Дефинирањето на пазарот на производи и услуги се врши со цел да се определи дали постои оператор кој на пазарот  за започнување на повик во јавна телефонска мрежа на фиксна локација има моќ и капацитет самостојно или заедно со други оператори да дејствува независно од конкурентите и корисниците на тој пазар во однос на надоместокот или понудата, со што се намалува конкуренцијата на тој пазар и се ограничува изборот на корисниците во однос на таа комуникациска услуга. Дефинирањето на пазарот на производи и услуги се врши со помош на два критериума:
1. Супституција на страната на побарувачката (Demand side substitution) и
2. Супституција на страната на понудата (Supply side substitution).

[bookmark: _Toc524007079]



10.1.1 Супституција на страната на побарувачката на малопродажниот пазар за започнување на повик во јавна телефонска мрежа на фиксна локација

Јавно достапни телефонски услуги на фиксна локација (малопродажна услуга на повик од фиксна мрежа), која според техничките карактеристики се темели на големопродажна услуга за започнување на повик, се однесува на сите типови на повици на крајни корисници од фиксни мрежи, а тоа се:
· повици кон меѓународни броеви
· повици кон национални броеви
· повици кон скратени броеви

Сите горенаведени видови на повици за крајниот корисник не се меѓусебно заменливи, на нив се гледа како целина од причина што крајниот корисник потпишувајќи договор со некој од операторите, има можност да ги оствари сите горенаведени видови на повици.
Во Република Македонија, јавно достапна телефонска услуга на фиксна локација за крајните корисници е достапна преку следните технологии:

· повици обезбедени преку бакарна мрежа,
· повици обезбедени преку интернет протокол (VOIP),
· повици обезбедени преку услугата избор на оператор и предизбор на оператор 
(CS/ CPS),
· повици обезбедени преку кабелска мрежа,
· повици обезбедени преку фиксен безжичен пристап.

Во овој дел, АЕК разгледува дали сите горе наведени начини за остварување на повик припаѓаат на ист релевантен пазар, а потоа и други начини на комуникација како можни супститути на повиците од фиксна мрежа. Поточно, супституцијата на страна на побарувачка потребно е да утврди услуга која корисниците ја сметаат како заменска услуга (супститут). АЕК смета, дека како појдовна точка во однос на која се утврдува супститут, потребно е да се земе во предвид онаа услуга која е најзастапена.
Бидејќи, на малопродажно ниво најзастапена е услугата на повици кои се остваруваат преку бакар (VoIP), целта на АЕК е да утврди дали на малопродажно ниво постои супститут на повиците кои се базирани на бакар (VoIP) технологија, каде што за заменски услуги се сметаат услугите кои во случај на зголемување на цената може да ја заменат услугата со што ќе ја задоволат потребата на корисникот. 
[bookmark: _Toc524007080]10.1.1.1 Повици обезбедени преку интернет протокол VoIP  (Voice over IP)

VoIP (Voice over IP) се однесува на комуникациски протоколи, технологии, методологии и трансмисиски техники за пренос на телефонски повици преку IP (Internet Protocol). Главната причина поради која операторите користат VoIP е заштедата на трошоци која произлегува од можноста за рутирање на телефонските повици преку постоечката, податочна мрежа. Традиционалните говорни сервиси користат TDM (Time Division Multiplexing) пренос и SS7 сигнализација, додека VoIP користи IP и други придружни технологии.  VoIP услугата во зависност од начинот на доставување до корисникот може да биде:
A.         управувана VOIP услуга 
Б.         неуправувана VOIP услуга и

Управувани VoIP услуги  
Операторите кои овозможуваат управувани VoIP услуги поседуваат своја платформа за комутација на повици и интерконекција и имаат контрола на локалната пристапна инфраструктура која самите ја поседуваат или пак ја изнајмуваат од друг оператор. Управуваните VoIP услуги вклучуваат механизми како што е приоритизација на сервиси преку кои се обезбедува квалитет на сервис со собирање на сите податочни пакети и манипулирање со нив преку софистициран софтвер. Ваквиот тип на услуги овозможуваат и повици од/кон PSTN броеви. 
Управуваните VoIP услуги, во моментов, во Република Македонија се обезбедуваат од страна на операторот Македонски Телеком АД кој што целосно ја има спроведено миграцијата на своите претплатници на IP базирана инфраструктура се со цел да обезбеди IP базирани телефонски услуги со гарантиран висок квалитет до своите крајни корисници.
Управуваните VoIP услуги може да се сметаат за супститут на традиционалната фиксна  телефонија. VoIP услугите овозможуваат говорни повици помеѓу крајните корисници со гарантиран квалитет кој е сличен на квалитетот на повици воспоставени во традиционалните телефонски мрежи (PSTN мрежи). За да се воспостават повици потребно е да се обезбеди терминален адаптер во прилог на конвенционалниот телефон. AEK  смета дека  управуваните VoIP повици кои обезбедуваат пренос на говор преку IP со кој се гарантира квалитетот на услугата и како таква целосно одговара на квалитетот на традиционалната фиксна телефонија, претставуваат супститут на повиците обезбедени преку традиционалната фиксна телефонија.

Неуправувани VoIP услуги, вклучително услугите обезбедени од OTP (over the top) обезбедувачи како апликации (viber, facebook messenger, whatsapp, skype)
Неуправувани VoIP услуги се обезбедуваат од страна на оператори кои немаат пристап или контрола на локалната пристапна инфраструктура и не поседуваат своја платформа за комутација на повици и интерконекција. Ваквиот тип на VoIP услуги се најчесто бесплатни или имаат мала цена.
Овие  неуправувани VoIP услуги се поделени на:

· услуги кои што им овозможуваат на крајните корисници да остваруваат повици кон други PC корисници преку Интернет. Гласот најпрво се компримира преку софтвер инсталиран на PC или на телефони кои овозможуваат VoIP и потоа се дели на мали податочни пакети кои што се рутираат преку Интернет до целната дестинација.  Бидејќи Интернет мрежата е неконтролирана овие пакети може да стигнуваат до дестинацијата преку различни рути, па некои пакети во секвенцата може да стигнат пред некои други или воопшто да не стигнат до дестинацијата (best-effort service). Како последица, корисниците може да се соочат со проблеми со латентноста (доцнењето), ехо па дури и недостигање на цели зборови.
· услуги кои што им овозможуваат на крајните корисници да остваруваат повици кон било кој E.164 број од нивниот компјутер. Во овој случај крајниот корисник склучува комерцијален договор со VoIP провајдер.
Крајните корисници најчесто не ги земаат во предвид неуправуваните VoIP услуги како супститут на услугите во традиционалната фиксна телефонија поради тоа што истите не гарантираат конзистентност во квалитетот на сервис. VoIP услугите кои што овозможуваат појдовни и дојдовни телефонски повици до/од PSTN слични се на услугата која што се обезбедува преку традиционална фиксна телефонија, но не е целосно споредлива поради тоа што, иако квалитетот на гласот која е обезбеден преку VoIP е сличен со услугата PSTN / ISDN, квалитетот на услугата неможе во целост да биде гарантиран, бидејќи услугите обезбедени преку неуправуван VoIP бараат дополнителни хардверски уреди и/или софтвер.
Во врска со овие неуправувани VoIP услуги, ревидираната препорака на ЕУ[footnoteRef:3] наведува дека “врз основа на разликите на квалитетот и карактеристиките на производот неуправувани VoIP услуги во моментов не претставуваат супститут на традиционалната телефонија споредбено со управуваните VoIP услуги, меѓутоа таа дистинкција може да се промени со текот на времето доколку квалитетот на неуправуваната VoIP услуга се подобри и техничките карактеристики се променат”.   [3:  Revised ERG Common Position on the approach to Appropriate remedies in the ECNS regulatory framework
Линк до документот: http://www.irg.eu/streaming/erg_06_33_remedies_common_position_june_06.pdf?contentId=542920&field=ATTACHED_FILE] 

Од сето погоре наведено АЕК заклучи дека неуправуваните VoIP услуги не претставуваат супститут на традиционалните телефонски услуги.
[bookmark: _Toc524007081]10.1.1.2 Повици преку услугата избор и предизбор на оператор 

Крајниот корисник кој што ги користи услугите за повик и пристап од инкумбент оператор, може во секој момент да одлучи да ја користи услугата за повик од некој друг оператор кој ја овозможува услугата преку избор на оператор. Кога корисникот ја користи услугата за избор на оператор корисникот добива две телефонски сметки, една со претплата за пристап и реализирани повици од операторот кој што ја обезбедува услугата за пристап, и друга телефонска сметка за остварените повици за услугата избор на оператор.
Обезбедувањето на услугите избор и предизбор на оператор е во согласност со член 87 од ЗЕК.

Услугата предизбор на оператор е дополнително поедноставена и за операторот и за корисникот со воведувањето на големопродажната услуга за изнајмување на големо на претплатнички линии (WLR -Wholesale Line Rental) која во Република Mакедонија е воведена од  05.12.2008 година кога е донесен Правилникот за обезбедување на услуга за изнајмување на големо на претплатнички линии. На ден 18.03.2009 година, Агенцијата за електронски комуникации (АЕК) достави Решение бр. 07-1203/2, со кое ја одобри предложената понуда за обезбедување на услуги за изнајмување на големо на претплатнички линии на „Македонски Tелеком“. Македонски Телеком ја објави својата Референтна понуда за изнајмување на големо на претплатнички линии на својата веб страна на 23.03.2009 година. Со изнајмувањето на големо на претплатничките линии на операторот од страна на операторот-корисник, се овозможува операторот-корисник на својот претплатник да му издаде една сметка (Single Billing through Wholesale Line Rental – SB WLR), за користење на претплатничката линија која е во сопственост на операторот и обезбедување на јавна говорна телефонска услуга преку услугата предизбор на оператор. Меѓутоа треба да се напомене дека со преминот на ИП платформа од страна на операторот со значителна пазарна моќ МКТ, користењето на овој вид услуга е целосно укинато. 
Во случај на зголемување на цената за повик на хипотетичен монополист, крајните корисници може да преминат на истородна услуга кај друг оператор кој услугата ја овозможува преку предизбор на оператор, што може да се забележи од табелата во прилог. Во табелата се прикажани цените за повици кон фиксни мрежи на најголемите оператори во фиксна телефонија. 

	 
	Македонски телеком
	оне.ВИП
	ТРД Роби (Телекабел)

	Национални повици кон други фиксни мрежи
	 
	 
	 

	Нормална тарифа (од 08:00 до 20:00)
	1.18 ден/мин
	0.9 ден/мин
	0.8 ден/мин

	Ефтина тарифа (од 20:00 до 08:00)
	0.71 ден/мин
	0.9 ден/мин
	0.8 ден/мин


[bookmark: _Toc523997093]Табела 1: Малопродажни цени за повици кон други фиксни мрежи
Од прикажаното во табелата може да се заклучи дека цените за национални повици кон други фиксни мрежи се скоро исти кај трите најголеми оператори во фиксна телефонија, што всушност би значело дека корисникот при мало но значајно зголемување на цената на инкамбент операторот би можел да се префрли кон користење на услугата во мрежата на друг оператор со помош на услугата на предизбор на оператор. Во продолжение АЕК сака да напомене дека во годините на регулација на овој пазар само еден оператор ја користеше услугата избор и предизбор на оператор од мрежата на операторот со значителна пазарна моќ.
Исто така треба да се напомене дека до крајот на 2017 година и операторот ОНЕ.ВИП кој што беше единствен оператор кој што ја користеше наведената услуга престана со користење на истата.
Согласно горенаведеното АЕК смета дека повиците кои што се реализираат преку предизбор на оператор претставуваат заменска услуга односно субститут на повиците кои што се реализираат преку PSTN технологии.

10.1.1.3 Повици обезбедени преку кабелска мрежа

Пристап преку кабелска мрежа се обезбедува со користење на коаксијален кабел (или по пат на оптичко-коаксијална мрежа) преку кој се обезбедуваат услуги на говор, интернет и ТВ.  Иако првичната намена на кабелската мрежа била обезбедување на телевизиска содржина, денес се повеќе кабелски оператори, со помош на одредени технички модификации на мрежата, можат на своите крајни корисници да им обезбедат јавно достапна телефонска услуга и пренос на податоци. Во Република Македонија, крајни корисници кои користат услуга за пристап на јавна комуникациска мрежа преку коаксијален кабел на крајот од 2017 година изнесува 24%. Малопродажната цена на повик кон други фиксни мрежи остварен преку кабелска мрежа на операторот Роби изнесува 0,8 ден/мин (со ДДВ) за време на нормална тарифа, додека цена на повик преку РSTN технологија за време на нормална тарифа изнесува 1,18 ден/мин (со ДДВ). Јавно достапна телефонска услуга преку кабелска мрежа може да биде, освен самостојно и во комбинација со широкопојасен пристап на интернет и/или кабелска телевизија особено во рамките на пакет услуги кои се се повеќе популарни помеѓу крајните корисници. 
Земајќи ја во предвид еднаквата функционалност која ја добиваат корисниците остварувајќи повик преку кабелска мрежа во споредба со повиците преку РSTN технологија, а притоа земајќи ги во предвид и цените кои се пониски кај повиците остварени преку кабелски пристап, може да се заклучи дека овие два вида на повици се меѓусебно заменливи. Од таа причина, реално е да се очекува дека корисникот, во случај на мало но значително зголемување на цената на релевантната услуга преку РSTN технологија, таквиот повик ќе го замени со повик преку кабелска мрежа. АЕК смета дека операторот кој нуди повик преку РSTN технологија неможе да профитира зголемувајќи ја цената на својата услуга од 5 до 10% од причина што корисникот во тој случај повиците ќе ги остварува преку кабелска мрежа, доколку му се истите достапни. 
Според горе наведеното, АЕК смета дека повиците остварени преку кабелска мрежа, со оглед на цената и функционалните карактеристики, претставуваат јавно достапна телефонска услуга еднакво како и повик остварен преку РSTN технологија на страна на побарувачка на малопродажно ниво, и овие два вида на повици припаѓаат на ист релевантен пазар.

10.1.1.4 Повици обезбедени преку фиксен бежичен пристап

Фиксен безжичен пристап до јавна телефонска мрежа на фиксна локација како јавна достапна телефонска услуга во Република Македонија се користи преку услугата Fixed GSM и преку WiMAX технологијата. Процентот на крајните корисници кои што користат WiMAX технологија на крајот од 2017 година изнесува 0,51%, додека 8,35% користат Fixed GSM во истиот временски период .
„НЕОТЕЛ“ е единствениот WiMAX оператор во Македонија, кој има развиено своја инфраструктура следејќи го развојот на технологијата. Покрај стандардните фиксни услуги на интернет пристап и фиксна телефонија, WiMAX мрежата на „НЕОТЕЛ“ нуди и преносен интернет пристап преку USB модем кој што овозможува користење на интернет конекцијата секаде каде што има покриеност со сигнал.
Од друга страна, Fixed GSM е услуга на фиксен безжичен пристап за јавна мобилна комуникациска мрежа со користење на радио-фреквенцискиот спектар. Оваа услуга се користи за јавно достапни телефонски услуги на фиксна локација но може да се забележи од праксата во други земји дека оваа услуга може да се користи и како комбинација на јавно достапни телефонски услуги и широкпојасен пристап до интернет. Оваа услуга е интересна за крајните корисници кои немаат потреба од широкопојасен пристап до интернет, но имаат потреба само за воспоставување и примање на повици на фиксна локација. На пазарот во Република Македонија само операторот ОНЕ.ВИП и инкамбент операторот Македонски Телеком согласно обврската за универзална услуга ја обезбедуваат Fixed GSM услугата.  
Повици кон фиксни мрежи локални и национални преку Fixed GSM услугата обезбедена од страна на операторот ОНЕ.ВИП изнесува 0,9 ден/мин во нормална тарифа а додека цената на национален повик кон други фиксни мрежи обезбедена од страна на операторот „Македонски Телеком“изнесува 1,18 ден/мин во нормална тарифа. Согласно горе наведеното, AEK смета дека при мало но значително зголемување на цената на повик преку PSTN реално може да се очекува дека крајниот корисник таквиот вид на повик може да ги замени преку Fixed GSM услугата, бидејќи оваа услуга е конкурентна на пазарот и им овозможува иста фукционалност и пониска цена. 
Квалитетот на јавните мобилни комуникациски мрежи зависи од нивото на прием на сигналот кој во одредени области особено во затворен простор, може да биде доста низок. Нивото на прием на сигналот од Fixed GSM уредите сместени во домовите на крајните корисници може да биде низок во одредени ситуации и како таков може да преставува одреден проблем на крајните корисници кои користат Fixed GSM услуги. Повеќе крајни корисници на иста базна станица може негативно да влијаат на квалитетот на услугите. Сепак мора да се наведе дека овие проблеми се поголеми кај корисниците кои користат широкопојасен пристап на интернет во споредба со корисниците на јавно достапни телефонски услуги каде што приемот на сигнал е доволен за обезбедување на задоволителен квалитет.  
Од горенаведеното а земајќи го во предвид пазарен удел на Fixed GSM, АЕК смета дека повиците направени преку Fixed GSM технологија и повиците направени преку PSTN технологија се супститути од страна на побарувачката на малопродажно ниво без оглед на опишаните недостатоци на Fixed GSM услугата. 
Услугата WiMAX обезбедена од страна на операторот „Неотел“ е достапна во поголемите градови на државата.
На крајот на 2017 година бројот на крајни корисници кои ја користат WiMAX технологијата е низок и изнесува 1.866 фиксни линии односно 0,51% од вкупниот број на линии на пазарот за фиксна телефонија. Причините зошто оваа технологија не е доволно застапена се скапа терминална опрема и недоволен квалитет. Поради тоа, некои од операторите во минатото како што се Америком и Некском се откажале  од добиените концесии. 
Всушност, операторите во текот на имплементацијата на електронската комуникациска мрежа и комерцијалното давање на услугата преку WiMAX технологија се среќаваат со проблеми во употребата на веќе набавената и имплементирана опрема, како и со проблем за неприфаќање на услугата на пазарот поради високата цена на терминалната опрема (што не е случај со Fixed GSM), што во последно време со развојот на технологијата и падот на цените на терминалната опрема овој проблем е надминат. Корисникот кога го избира начинот на пристап на јавна комуникациска мрежа на фиксна локација се раководи од цената и квалитетот.

Национален повик кон други фиксни мрежи преку WiMAX технологија обезбеден од страна на операторот Неотел изнесува 1,5 ден/мин во нормална тарифа, додека пак истиот повик во ефтина тарифа изнесува 1 ден/мин. Од друга страна цената на национален повик кон други фиксни мрежи обезбедена од страна на операторот „Македонски Телеком“ изнесува 1.18 ден/мин во нормална тарифа додека пак истиот повик во ефтина тарифа изнесува 0,71 ден/мин. Согласно горе наведеното, AEK смета дека при мало но значително зголемување на цената на повик преку PSTN реално може да се очекува дека крајниот корисник таквиот вид на повик може да го замени преку WiMAX технологија, бидејќи оваа услуга е присутна и се нуди на пазарот и им овозможува иста фукционалност и скоро еднаква цена.
Според горенаведеното АЕК ги смета повиците преку WiMAX технологија за супститут на повиците преку PSTN технологија на малопродажно ниво.
[bookmark: _Toc524007084]10.1.1.5 Започнување на повик од мобилна мрежа како супститут на услугата за започнување на повик од фиксна мрежа 

Крајниот корисник кој сака да оствари повик, може да одлучи дали тоа ќе го направи користејќи фиксна или мобилна мрежа. Исто така, дали крајниот корисник ќе се одлучи за повици од мобилна мрежа наместо повици од фиксна мрежа, зависи од тоа дали сака да ги замени повиците од фиксна со мобилна мрежа на основа на поединечен повик, или сите повици од фиксна мрежа ќе ги замени со повиците од мобилна мрежа.
Мобилноста најјасно ја прикажува функционалната разлика помеѓу повиците од фиксна и повиците од мобилна мрежа. Пристапот на мобилна мрежа е возможен независно од локацијата, додека пристапот на фиксните мрежи е возможен само на фиксна локација, од каде лесно може да се заклучи дека корисникот е во можност да ги замени повиците од фиксна со повиците на мобилна мрежа, а не и обратно. 
Освен горенаведената функционална разлика помеѓу повици започнати во фиксна мрежа и повици започнати во мобилни мрежи, сеуште постојат одредени ценовни разлики кои по мислење на АЕК, влијаат на перцепцијата и навиките на крајните корисници. Во продолжение се прикажани ценовните разлики во мрежите на операторите во зависност од видот на повик.
	Разговори во мрежата на Македонски Телеком*
	Цена за минута разговор во денари со ддв **

	нормална тарифа, секој ден од 08:00 до 20:00 часот
	1,18 денари

	евтина тарифа, секој ден од 20:00 до 08:00 часот
	0,71 денари

	Разговори кон други фиксни мрежи
	

	нормална тарифа, секој ден од 08:00 до 20:00 часот
	1,18 денари

	евтина тарифа, секој ден од 20:00 до 08:00 часот
	0,71 денари

	Разговори кон мобилни телефонски мрежи
	

	нормална тарифа, секој ден од 08:00 до 20:00 часот
	6,99 денари (кон сите мобилните мрежи во Македонија)

	евтина тарифа, секој ден од 20:00 до 08:00 часот
	3,99 денари (кон сите мобилните мрежи во Македонија)


[bookmark: _Toc523997094]Табела 2: Малопродажни цени за повици кон фиксна и мобилна мрежа на Македонски Телеком АД 
* Извор веб страницата на оператор Македонски Телеком АД. Прикажаните цени се основни за услугата фиксна телефонија. Можни се варијации во зависност од тарифните модели во кои фиксната телефонија е вклучена.
**Тарифирањето на сообраќајот е 60 секунди, што значи прикажаната цена е за минута разговор.


	Вип оператор фиксна телефонија* 
	малопродажни цени со ддв

	Национални разговори (кон сите фиксни мрежи)
	0,9 денари/минута

	Разговори кон мобилни мрежи
	7,9 денари/минута


[bookmark: _Toc523997095]Табела 3: Малопродажни цени за повици кон фиксна и мобилна мрежа на ОНЕ.ВИП ДОО
*Извор веб страницата на оператор ОНЕ.ВИП ДОО. Прикажаните цени се основни за услугата фиксна телефонија. Можни се варијации во зависност од тарифните модели во кои фиксната телефонија е вклучена.



	Телекабел оператор фиксна телефонија* 
	малопродажни цени со ддв

	Национални разговори (кон сите фиксни мрежи)
	0,8 денари/минута

	Разговори кон мобилни мрежи
	

	нормална тарифа, секој ден од 08:00 до 20:00 часот
	11 денари/минута

	евтина тарифа, секој ден од 20:00 до 08:00 часот
	5 денари/минута


[bookmark: _Toc523997096]Табела 4: Малопродажни цени за повици кон фиксна и мобилна мрежа на ТРД Роби (Телекабел) ДООЕЛ
* Извор веб страницата на оператор ОНЕ.ВИП ДОО. Прикажаните цени се основни за услугата фиксна телефонија. Можни се варијации во зависност од тарифните модели во кои фиксната телефонија е вклучена.

Врз основа на постоечката цена на повик кон фиксни мрежи во Република Македонија и повик кон мобилни мрежи во Република Македонија, прикажани во табелите погоре, АЕК заклучи дека хипотетичкото зголемување на цената на националните повици во фиксните мрежи, нема да влијае на заменливост на истите повици од мобилна мрежа. Ваквиот заклучок на АЕК се темели на фактот што малопродажните цени за фиксна телефонија на операторите се неколку кратно повисоки за повик од фиксна кон мобилна мрежа во споредба со повик од фиксна кон фиксна мрежа. Оваа ценовна разлика претставува значителна бариера поради која корисникот нема да се одлучи да го замени повикот од “фиксен телефон кон фиксен” телефон со повикот од “фиксен кон мобилен” телефон.
Од сето погоре кажано АЕК заклучи дека не постои заменливост на услугата започнување на повик од фиксна мрежа со услугата на започнување на повик од мобилна мрежа. 

[bookmark: _Toc524007085]10.1.1.6 Заклучок од супституција на страната на побарувачката на пазарот на започнување на повик во јавна телефонска мрежа на фиксна локација во малопродажба

Врз основа на анализата на супституција на побарувачката на услугата започнување на повик во јавна телефонска мрежа на фиксна локација, АЕК донесе заклучок дека следните услуги се супститути на истата и се дел од овој релевантен пазар:
· започнување на повик кој се обезбедува преку PSTN технологија
· започнување на повик преку интернет протокол (VoIP) кои обезбедуваат посебен виртуелен канал за пренос на глас (управуван VoIP)
· започнување на повик преку избор и предизбор на оператор (CS/ CPS)
· започнување на повик кој се обезбедува преку кабелски мрежи
· започнување на повик кој се обезбедува преку Fixed GSM
· започнување на повик кој се обезбедува преку WiMAX технологија.

[bookmark: _Toc524007086]10.1.2 Супституција на страна на понудата на малопродажниот пазар за започнување на повик во јавна телефонска мрежа на фиксна локација

Како што беше презентирано во делот Нотифицирани оператори на јавна фиксна телефонска мрежа и даватели на јавна фиксна телефонска услуга, заклучно со 30.06.2018 година на малопродажниот пазар за фиксни телефонски услуги во Р.Македонија активно работат и пријавуваат крајни корисници на своите услуги следните оператори:
1. “Македонски Телеком” АД- Скопје
2. Друштво за комуникациски услуги “ОНЕ.ВИП” ДОО Скопје 
3. “Неотел” ДОО- Скопје
4. ТРД “РОБИ” ДООЕЛ – Штип 
5. “Инфел Нет Плус“ ДОО – Охрид и
6. “Кабле Калл” увоз-извоз ДООЕЛ – Кичево.
Сите наведени оператори се активни на најмалку два малопродажни пазари а додека операторите Македонски Телеком АД и ОНЕ.ВИП ДОО поседуваат и мобилна мрежна инфраструктура односно обезбедуваат и услуги за мобилна телефонија. Од аспект на супституцијата на страна на понудата во малопродажба важно е да се истакне дека било кој оператори кој не поседува фиксна мрежна инфраструктура не би можел при мало зголемување на цените на услугата за фиксна телефонија лесно и брзо да се вклучи на пазарот и да обезбедува услуги за фиксна телефонија. Реално малку е веројатно дека на пазарот на фиксна телефонија би дошло до зголемување на малопродажните цени од причина што пазарот е во опаѓање во секој сегмент. 
Супституција на страна на понудата означува дека некој оператор кој дотогаш не ја нудел услугата за започнување на повик во јавна телефонска мрежа на фиксна локација би започнал со нудење на истата при мало но значајно зголемување на цената на таа услуга. Всушност супституција на страна на понудата би постоела доколку некој мобилен оператор без големи и значајни трошоци би започнал со нудење на услугата започнување на повик во мрежа на фиксна локација. Релативно големи разлики се уште постојат при обезбедувањето на услуги преку јавни мобилни комуникациски мрежи и јавни телефонски мрежи на фиксна локација.
Доколку оператор на мобилна комуникациска мрежа одлучи да влезе на пазар за услуги обезбедувани преку јавна фиксна телефонска мрежа како оператор на јавна телефонска мрежа на фиксна локација, треба пред се да изгради сопствена пристапна мрежа како технички предуслов за поврзување на крајните корисници за да се овозможи остварување на услугата. Воедно, оператор на мобилна мрежа може да се појави како давател на услугата започнување на повик во јавна телефонска мрежа на фиксна локација со користење на големопродажни услуги на постоечките оператори кои поседуваат сопствена мрежа.
Во Р:Македонја постои ситуација каде нема ниту еден оператор кој обезбедува само фиксни телефонски услуги. Повеќето оператори обезбедуваат и интернет и кабелска телевизија, а двата најголеми и мобилна телефонија. Оваа ситуација е предводена од потребата за пакетирање на услугите при што на крајните корисници им се обезбедуваат пакети со три услуги (triple play services) и пакети со четири услуги (quadruple play services). Меѓутоа никој од операторите не би се одлучил да изгради пристапна мрежа за обезбедување на услуги на фиксна локација само поради атрактивноста на услугата за фиксна телефонија и цените преку кои истата се обезбедува.
Врз база на горенаведеното АЕК донесе заклучок дека супституција на страната на понудата на малопродажниот пазар за започнување на повик во јавна телефонска морежа на фиксна локација не постои.
[bookmark: _Toc524007087]10.1.3 Супституција на страна на побарувачката на големопродажниот пазар за започнување на повик во јавна телефонска мрежа на фиксна локација

Цел на анализата на големопродажно ниво е да се утврди дали постои супститут на големопродажната услуга за започнување на повик во јавна телефонска мрежа на фиксна локација доколку операторот која ја нуди услугата започнување на повик ја зголеми цената на услугата и дали корисниците на услугата може да преминат на иста или слична услуга, односно услуга која се смета да биде супститут на големопродажната услуга. Постоењето на супститут на услугата се проценува преку анализа на заменливоста како на страна на побарувачката така и на страна на понудата. 
Услугата ”започнување на повик” на големопродажно ниво може да биде обезбедена од страна на оператор кој поседува сопствена мрежа со цел да ја испорача услугата до крајниот корисник. Алтернативните оператори со цел да го одбегнат купувањето на услуга за започнување на повик размислуваат за градење на сопствена мрежа. Овој начин се нарекува гринфилд пристап за градење на мрежа. Меѓутоа, има и таканаречен браунфилд пристап, односно надградба на веќе инсталираната мрежа која предходно била изградена за давање на други услуги за обезбедување на малопродажните јавно достапни телефонски услуги на фиксна локација. 
За да се изгради алтернативна пристапна мрежа потребни се големи вложувања на финансиски средства. Алтернативниот оператор може да изнајми пристап до мрежата на фиксна локација за поврзување на сопствените крајни корисници, односно да изнајми разврзан пристап до локална јамка, изнајмена линија (Leased Line) или да ја обезбедува услугата повик преку изнајмување на пристап до крајните корисници на кабелските оператори.
[bookmark: _Toc524007088]10.1.3.1 Услуга разврзан пристап на локална јамка 

Преку услугата разврзан пристап на локална јамка (целосен и поделен) се овозможува на операторите - корисници на инфраструктура да имаат контрола на точката на пристап до локалната јамка и со своја опрема да стигнат до истата. Алтернативниот оператор ја користи својата сопствена приклучна опрема да стигне до мрежата на операторот и преку неа до крајните корисници. Мора да се потенцира дека има значајна разлика во функционалноста овозможена преку големопродажното обезбедување на услугата “започнување на повик” и големопродажната услуга за разврзан пристап на локална  јамка. Разврзаната локална јамка му овозможува на операторот корисник поголема контрола во процесот на обезбедување на услугата преку сопствената мрежна опрема која се користи за пристап и овозможува обезбедување на поширок опсег на услуги. Меѓутоа може да се забележи дека при користење на големопродажната услуга за разврзан пристап на локална јамка иако преку неа може да се обезбеди услугата говорен повик, воглавно истата се користи за обезбедување на други видови широкопојасни услуги (пристап до интернет, видеоконференција, IP телевизија, итн). Од сите претходно наведени причини АЕК смета дека услугата разврзан пристап на локална јамка не е дел од овој релевентен пазар
[bookmark: _Toc524007089]10.1.3.2 Услуга – големопродажна изнајмена линија

Алтернативен оператор може да користи големопродажна изнајмена линија или дел од неа за  сопствена потреба за да ја надогради својата мрежа за да пристапи до опремата на крајните корисници. Меѓутоа ова бара значајни финансиски вложувања кои што претставуваат бариери при тоа создавајќи одреден степен на внатрешен ризик дека волуменот на генерираниот сообраќај не би можел да гарантира испорака согласно големината на набавениот капацитет. Имено, изнајмената линија претставува одржливо алтернативно решение за услугата започнување на повик но само исклучиво за приклучување на големи деловни корисници но не и за најголемиот број на корисници со оглед дека големите деловни корисници имаат голем волумен на сообраќај. Понатаму, цената на големопродажната услуга изнајмување на линија е поголема од големопродажната цена за започнување на повик. Мора да се потенцира дека услугата изнајмена линија се наплатува спрема капацитетот, должината и видот на изнајмената линија додека услугата започнување на повик се наплатува по минута разговор. Трошокот за изнајмената линија кој го користи одреден деловен субјект може да се распредели и на другите услуги кои преку него се користат, додека кај услугата започнување на повик тоа не е можно. Врз основа на образложеното АЕК смета дека услугата изнајмена линија не претставува супститут на услугата започнување на повик.
[bookmark: _Toc524007090]
10.1.3.3 Услугата пристап преку кабелска мрежа или безжичен пристап 

Услугата започнување на повик во фиксна телефонија во Р. Македонија се обезбедува и преку пристапи како: 
· Услуга обезбедена од оператор на јавни комуникациски мрежи за аудио-визуелни содржини  
Услугата пренос на радио и телевизиски содржини подолг период се обезбедува на територијата на РМ.  На почетокот кабелските оператори  ја обезбедуваа само оваа услуга и на помали подрачја. Со текот на време дел од нив ја проширија својата мрежа и услугата ја обезбедуваат во повеќе градови во РМ а паралелно ја надградија мрежата со цел да понудат и да обезбедуваат покрај примарната и други услуги на своите крајните корисници. Како последица на надградбата на мрежите кабелските оператори се во можност да ја обезбедуваат услугата започнување на повик во јавна телефонска мрежа на фиксна локација за своите крајни корисници. После спојувањето на операторот Близу со операторот ОНЕ.ВИП односно после промената на сопственичката структура, операторот ОНЕ.ВИП продолжи со поседувањето на мрежата на Близу и со обезбедување на услугите на неговите крајни корисници. Операторот Роби (Телекабел) ја обезбедува услугата за започнување на повик во јавна телефонска мрежа на фиксна локација во 12 градови во Македонија. Целосната покриеност со сопствената мрежа на Телекабел ги опфаќа градовите Штип, Битола, Велес, Струмица, Кавадарци, Кочани, Св.Николе Скопје, Радовиш, Неготино, Прилеп и Охрид. Останатите помали кабелски оператори претежно своите услуги ги нудат во еден или два града од државата. 
· Услуга обезбедена до крајните корисници преку безжичен пристап 
Операторот Неотел услугата повик ја нуди преку WI-MAX безжична технологија но како дополнување на примарната услуга-пристап до интернет и истата ја нуди во пакет со интернет а не како поединечна услуга. Согласно објавените податоци на сопствената веб страна Неотел соработува со триесет[footnoteRef:4] кабелски оператори во Р. Македонија. Имено, „Неотел“ преку кабелските мрежи на неговите партнери ја користи (изнајмува) услугата пристап за да може преку неа да ја направи достапна услугата повик на крајните корисници неговите партнери. Операторот „Инфел нет Плус“ е оператор кој услугата повик ја прави достапна до крајните корисници преку користење на мрежата на кабелски оператор.  [4:  Податокот бројот на соработници- кабелски оператори е пресметан врз основа на јавно објавените партнери на Неотел од неговата веб страна, линк: http://neotel.mk/index.php?option=com_content&view=article&id=59%3A2011-03-07-15-56-07&catid=3&Itemid=81&lang=mk ] 

Операторот оне.ВИП, покрај обезбедување на услугата преку фиксен безжичен пристап (Fixed Wireless Acces-Fixed GSM) услугата ја обезбедува до крајните корисници и преку изнајмување на големо на претплатнички линии како и преку разврзан пристап на локална јамка. 
Согласно горенаведеното став на АЕК е дека услугата пристап преку кабелска мрежа или безжичен пристап припаѓа на пазарот за започнување на повик во јавна телефонска мрежа на фиксна локација 
[bookmark: _Toc524007091]10.1.3.4 Услуга започнување на повик преку јавна телефонска мрежа на фиксна локација или започнување на повик преку јавна мобилна комуникациска мрежа 
Во Препораките[footnoteRef:5] јасно се разграничени големопродажните пазари за јавни телефонски мрежи обезбедени на фиксна локација и јавни мобилни комуникациски мрежи. Ова укажува дека мобилната телефонија не е однапред одредена да биде дел од веќе дефинираните пазари за започнување на повик, завршување на повик и услугите за транзит во јавна фиксна телефонска мрежа.  [5:  COMMISSION RECOMMENDATION (of 11 February 2003) on relevant product and service markets within the electronic communications sector susceptible to ex ante regulation in accordance with Directive 2002/21/EC of the European Parliament and of the Council on a common regulatory framework for electronic communication networks and Services;  
    COMMISSION RECOMMENDATION (2007) on relevant product and service markets within the electronic communications sector susceptible to ex ante regulation in accordance with Directive 2002/21/EC of the European Parliament and of the Council on a common regulatory framework for electronic communications networks and services] 

Анализата на податоци со кои располага АЕК укажува дека во континуитет се зголемува бројката на корисници кои што пристапуваат кон мобилни мрежи.  Меѓутоа, најголем дел од корисниците на мобилна телефонија сеуште гледаат на мобилните телефони повеќе како на суплемент отколку како на субститут на фиксната телефонија. Ова пред се се должи на фактот што фиксната телефонија е поврзана со одредена локација и е на достап на повеќе потенцијални корисници, додека мобилната телефонија е поврзана со една личност. 
Во однос на одредување дали постои степен на супституција помеѓу овие два вида на услуги, АЕК разгледуваше дали операторите на фиксна мрежа би одлучиле да настапат на пазарот за мобилни комуникациски услуги во случај на покачување на цената и обратно. Веројатноста да се одлучат да настапат на спротивниот пазар за нудење на услуги е многу мала, а произлегува од високите инвестиции за градење на мрежа. Тешко е веројатно дека оператор на јавна телефонска мрежа на фиксна локација ќе одлучи да гради нова мобилна мрежа. Ова се должи на високиот износ на потребните финансиски средства, потребното време за спроведување на самата инвестиција, но пред се поради регулираниот пристап до радио-фреквенцискиот спектар, како ограничен национален ресурс.
Доколку оператор на мобилна мрежа одлучи да влезе на пазар за услуги обезбедувани преку јавна фиксна телефонска мрежа, треба пред се да изгради сопствена пристапна мрежа како технички предуслов за поврзување на крајните корисници за да се овозможи остварување на услугата. Понатаму, услугата што ќе ја нуди треба да биде со квалитет споредлив со квалитетот на услугата повик остварен преку јавна фиксна телефонска мрежа. Оператор на мобилна телефонија може да одлучи да настапи на пазарот на фиксна телефонија (кај нас таков пример е операторот ОНЕ.ВИП) но услугата фиксна телефонија ја третира како услуга која е комплементарна на услугите кои веќе ги обезбедува на пазарот што всушност не значи дека би го напуштил пазарот за обезбедување на услуги преку јавна мобилна мрежа и  би се ориентирал да обезбедува исклучиво услуги преку јавна телефонска мрежа на фиксна локација. Од анализата на супстуцијата на започнувањето на повик преку јавна телефонска мрежа на фиксна локација со започнување на повик преку јавна мобилна комуникациска мрежа АЕК заклучи дека истата не постои. 
[bookmark: _Toc524007092]10.1.3.5 Услуга - посебен виртуелен канал за VoIP услуга преку Битстрим пристап

Услугата посебен виртуелен канал за VoIP услуга (говорна услуга која користи интернет протокол) им овозможува на операторите корисници обезбедување на говорни услуги базирани на IP технологија користејќи ја мрежата на „Македонски Телеком“. Оваа услуга е понудена и содржана во склоп на големопродажната понуда за битстрим пристап на „Македонски Телеком“ како оператор со значителна пазарна моќ на пазарот за пристап до услуги со широк опсег и може да се изнајми само како дополнение на големопродажната битстрим услуга за пристап на интернет. За услугата посебен виртуелен канал за VoIP услуга операторите корисници не мора да издвојат значителни финансиски средства како во случај на разврзување на локална јамка, меѓутоа одредени финансиски средства сепак мора да бидат инвестирани и во овој случај. Оваа големопродажна услуга само делумно ги ублажува но не ги отстранува во целост бариерите за развој на инфраструктурна конкуренција со оглед дека се потребни одредени вложувања од страна на новите оператори. Кога корисникот остварува пристап на интернет и говор преку големопродажната понуда за пристап до услуги со широк обсег, односно посебниот виртуелен канал за VoIP услуга, вложувањата во корисничката опрема ќе биде оправдана преку приходите кој ќе ги остварува операторот од таквите корисници. Доколку услугата-посебен виртуелен канал за VoIP услуга би била обезбедена како самостојна услуга тогаш вложувањата не би биле оправдани од аспект на приходите кои новиот оператор би ги остварувал од тој корисник. Имајќи ги во обзир сите наведени карактеристики на услугата посебен виртуелен канал за VoIP услуга АЕК смета дека услугата остварена преку посебен виртуелен канал за VoIP е супститут на големопродажната услуга започнување на повик во јавна телефонска мрежа на фиксна локација.  

10.1.3.6 Услуга за сопствени потреби (self supply)

Понатаму АЕК пристапи кон разгледување на прашањето дали е соодветно да се вклучат големопродажната услуга за “започнување на повик” за сопствени потреби (self supply) во истиот релевантен пазар, односно големопродажната услуга наменета за сопствениот малопродажен дел со услугата “започнување на повик” наменета за оператор корисник на  таа услуга на големопродажно ниво. Очигледно е дека понудувачите на големопродажни услуги за започнување на повик ги обезбедуваат неопходните инпути кои се неопходни и за двете страни – за сопствена функционалност и понуда на големопродажни услуги за започнување на повик за трети страни —односно за друг оператор корисник. Европската Комисија укажува дека карактеристиката на пазарот е таква што доколку не се вклучи сопственото обезбедување на услугата (self supply) не се добива јасна слика за учеството на операторот во обезбедување на услуги на сопствените крајни корисници.
Операторот со значителна пазарна моќ кој што во моментот ја обезбедува услугата “започнување на повик” на големопродажно ниво, би можел во определен рок да изврши покачување на цените за таа услуга на големопродажниот пазар за операторите корисници и на тој начин да влијае врз малопродажните цени кои тие ги формираат за своите крајни корисници. Операторите корисници на услугата „започнување на повик” имаат две опции на располагање и тоа да ги префрлат трошоците од зголемување на цената на големопродажната услуга на товар на крајните корисници или да не го направат тоа и да трпат загуби на штета на сопственото профитабилно работење. Очигледно е дека во првиот случај тие би изгубиле од конкурентност на пазарот и нивните услуги би станале скапи. Од овој аспект сосема оправдано е да крајните корисници вака поскапата услуга ја заменат со идентична, а во дадениов случај тоа е услугата „започнување на повик” која ја обезбедува исто така на малопродажниот пазар операторот со значителна пазарна моќ. Вториот случај на не зголемување на малопродажната цена воопшто не одговара за операторите корисници поради тоа што ја намалува нивната финансиска моќ како и влијае на квалитетот на услугите кои ги обезбедуваат за своите крајни корисници односно влијае негативно врз нивните инвестициони планови.  

10.1.3.7 Услуга со посебна цена на чинење 

Само оператор кој има контрола врз конекцијата на крајниот корисник може да ја обезбеди услугата започнување на повик во соодветната мрежа. Услугата започнување на повик се побарува од алтернативни оператори врз основа на услугата избор и пред-избор на оператор, од малопродажниот дел на операторот или од трет оператор кој го завршува повикот во сопствената мрежа. 
Услугата повик преку јавна фиксна телефонска мрежа за крајни корисници, се нуди на малопродажно ниво. Цената на малопродажната услуга за повик се пресметува врз основа на принципот страната што повикува плаќа (calling party pays). Висината на цената на услугата на повик за крајниот корисник има влијание врз неговата одлука од кој оператор/давател на услуга ќе ја користи услугата. Можноста на крајниот корисник да го одбере операторот/давател на услуга од кого ќе ја користи услугата повик придонесува да има индиректно влијание врз формирањето на големопродажната цена за услугата започнување на повик.
АЕК смета дека операторот корисник на големопродажната услуга „започнување на повик“ ќе одлучи да ја користи од оператор кој поседува мрежа и кој може да ја обезбеди услугата „започнување на повик“ на целата територија на РМ. Операторот корисник не би се ограничил да работи локално и да користи мрежи кои немаат национална покриеност. 
АЕК ја разгледуваше услугата повик која започнува од краен корисник на оператор на фиксна мрежа, и е насочен кон друг краен корисник, и услугата повик кој започнува од краен корисник на оператор на фиксна мрежа и е насочен кон давател на услуга со посебна цена на чинење. Услугата повик која започнува од краен корисник и е насочена кон давател на услуги со посебна цена на чинење, е насочена кон операторот кој го опслужува доделениот број на давателот на услуги со посебна цена на чинење. Воедно повикот завршува во мрежата на операторот кој го опслужува бројот. 
При разгледување на двата вида на повици кои започнуваат од краен корисник а се насочени кон друг краен корисник или кон давател на услуга со посебна цена на чинење, АЕК констатира дека постои еднострана супституција. При случај на хипотетско зголемување на цената од 5-10% за повиците упатени кон даватели на услуги со посебна цена на чинење, АЕК утврдува дека операторот кој се јавува како обезбедувач на услугата започнување говорен повик кон краен корисник, во краток рок и мали трошоци би можел да се појави како понудувач за услуги со посебна цена на чинење. Обратното не е можно, давател на услуги со посебна цена на чинење не би можел да се појави како дополнителен обезбедувач на услуга започнување на повик кон краен корисник поради големите трошоци како и непоседување на сопствена мрежа.
Услугата повик која започнува од краен корисник и е насочена кон давател на услуга со посебна цена на чинење е услуга насочена кон операторот кој го опслужува доделениот број на давателот на услугата со посебна цена на чинење и воедно повикот завршува во неговата мрежа. Така започнувањето на повик кој е насочен кон давател на услуга со посебна цена на чинење фактички претставува повик кој се обезбедува за операторот кој го опслужува бројот доделен на давателот на услуга со посебна цена на чинење. 
За двата видови на повици, повик кој започнува од краен корисник и завршува кај друг краен корисник, и повик кој започнува од краен корисник а завршува кај давател на услуга со посебна цена на чинење на мрежата на операторот каде бројот е опслужуван потребно е да биде воспоставена „крајна точка со крајна точка конективност“. Цените за овие услуги зависат од видот на направениот повик. 
Повиците кои започнуваат од краен корисник на оператор на јавна фиксна телефонска мрежа се дефинираат како повици кои имаат определен географски број а се опслужувани од операторот на чија мрежа пристапиле. 
Давателот на услуга со посебна цена на чинење има доделен број во зависност од услугата која ја обезбедува а определено согласно Планот за нумерација на јавните комуникациски мрежи и услуги на РМ. 
Согласно Планот за нумерација и согласно намената на бројот дефинирана во Планот, крајниот корисник кој ги користи услугите на операторот на јавна телефонска мрежа на фиксна локација, може да повика број кој може да биде во облик на: 
· скратен број во географско нумерациско подрачје, од серијата 15
· скратен број во географско нумерациско подрачје, од серијата 11
· негеографски броеви од серија 05
· негеографски броеви од серија 08
· национални скратени броеви за услуги од национално значење
Од погоре наведеното утврдуваме дека и двете услуги: повици кон крајни корисници и повици кон даватели на услуги со посебна цена на чинење припаѓаат на истиот релевантен пазар за обезбедување на услугата започнување на повик.

10.3.2 Супституција на страна на понудата на големопродажниот пазар за започнување на повик во јавна телефонска мрежа на фиксна локација

Главното прашање при проценката на супституција на страната на понудата на големопродажно ниво е дали оператор кој обезбедува услуга до крајните корисници (во случај на сопствена или изнајмена пристапна мрежа) може да се префрли релативно лесно, во определен временски период, да обезбедува големопродажна услуга за започнување на повик  како резултат на мало но незначително зголемување на цените од страна на хипотетични дефиниран монополист, и обратно. АЕК смета дека трошковните (и ценовните) разлики како и функционалната разлика помеѓу обезбедување на пристап до крајните корисници од една страна и обезбедувањето на услугата започнување на повик во јавна телефонска мрежа на фиксна локација како големопродажна услуга од друга страна, се такви да операторите нема да реагираат на 5-10% на зголемување на цената со замена на понудата.
Врз основа на анализата на супституција на понудата, АЕК донесе заклучок дека развој на пристапна мрежа (кабелска, оптичка, безжична...) до крајните корисници и купување или изнајмување на веќе развиена мрежа до крајните корисници не преставуваат услуги кои се обезбедуваат на пазарот за започнување на повик на фиксна локација.

Врз основа на сето погоре наведено во текстот на анализата АЕК предлага дефинирање на релевантен пазар за започнување на повик во јавна телефонска мрежа на фиксна локација на големопродажно ниво така што: 
· Услугата разврзан пристап на локална јамка не преставува супститут на услугата за започнување на повик во јавна телефонска мрежа на фиксна локација и воедно не припаѓа на истиот релевантен пазар.
· Услугата изнајмена линија исто така не преставува супститут на услугата за започнување на повик во јавна телефонска мрежа на фиксна локација и не припаѓа на анлизираниот пазар.
· Услугата пристап преку кабелска мрежа или безжичен пристап припаѓаат на пазарот за започнување на повик во јавна телефонска мрежа на фиксна локација.
· Услугата започнување на повик преку јавна мобилна комуникациска мрежа не припаѓа на пазарот за започнување на повик во јавна телефонска мрежа на фиксна локација
· Услугата посебен виртуелен канал за VoIP услуга преку Битстрим пристап е дел од пазарот за започнување на повик во јавна телефонска мрежа на фиксна локација
· Услугата започнување на повик наменета за сопствениот малопродажен дел припаѓа на релевантиот пазар,
· Постои еден релевантен пазар за обезбедување на големопродажна услуга за започнување на повик кон крајни корисници и кон даватели на услуги со посебна цена на чинење.

[bookmark: _Toc524007097]10.2 Дефинирање на географскиот опфат на големопродажниот пазар за услуги за започнување на повици во јавна телефонска мрежа на фиксна локација

Согласно со Методологијата за анализа на релевантни пазари на АЕК географската димензија на релевантните пазари се определува земајќи ги во предвид следните два критериуми:
· Подрачје покриено со мрежа и
· Постоење на легални или други регулаторни инструменти.
Врз оваа основа, географските пазари можат да бидат дефинирани како локални, национални или пак пазари кои покриваат територија на две  или повеќе држави. 
Географскиот пазар вклучува одредена територија на која се нудат соодветните меѓусебно заменливи јавни електронски комуникациски услуги и во која конкурентните услови се исти и се разликуваат од оние во соседните области.
· Подрачје покриено со мрежа
Поради присуството на врска помеѓу пазарниот удел и покриеноста на мрежата и фактот дека операторите кои обезбедуваат јавни електронски комуникациски услуги обично применуваат еднакви цени на територијата која е покриена од нивните мрежи, првата фаза на испитување на присуство на географски под пазари зависи од покриеноста на мрежата на операторот со поголем пазарен удел на релевантниот пазар на услуги. Македонски Телеком АД е оператор со најголем пазарен удел (57,54%) на дефинираниот малопродажен пазар за услуги за фиксна телефонија според бројот на активни претплатници на крајот од четвртиот квартал од 2017 година. Тука треба да биде нагласено дека Македонски Телеком АД има изградена мрежа во најголемиот дел од територијата на државата (ткн. национално покривање) и да се напомене и фактот дека операторот обезбедува услуги со еднакви цени и еднакви услови за обезбедување на овој вид услуги на целата територија на Република Македонија. 
Операторот ОНЕ.ВИП ДОО има пазарно учество од 31,16% додека операторот ТРД Роби ДООЕЛ Штип поседува 6,89% од малопродажниот пазар за фиксна телефонија на крајот на четвртиот квартал од 2017 година. 
· постоење на легални или други регулаторни инструменти
Според член 60 – постапка за нотификација од ЗЕК став (1) гласи “пред започнување со обезбедување на јавни електронски комуникациски мрежи и/или услуги се доставува нотификација до АЕК”. Ова значи дека секоја компанија која има намера да обезбедува електронска комуникациска услуга на пазарот потребно е за тоа да ја извести АЕК преку доставување на образец за нотификација во кој покрај општите податоци се наведува кои видови на услуги ќе ги обезбеди и од кога ќе започне со нивно обезбедување. Оваа обврска согласно ЗЕК не може да се третира како легална пречка за влез на нови пазарни учесници. 
Операторите кои за обезбедување на своите услуги е потребно да користат ограничени ресурси треба да поднесат барање за нивно користење за потоа АЕК да им издаде одобрение за користење на истите. 
Прв чекор на националното регулаторно тело  треба да биде утврдувањето дали постои доказ за географската сегментација или дали има докази кои укажуваат на постоењето на еден национален пазар.
Географска сегментација на конкретен пазар е соодветно да се направи откако ќе се докаже дека конкурентните услови во даден регион се разликуваат од оние во соседните региони. Спроведувањето на детална географска анализа е оправдано во случај да се исполнети следниве услови:
· еден или неколку од алтернативните оператори имаат значителна, но помалку од национална покриеност на мрежите на територијата на земјата и вршат значителен конкурентен притисок во областите во кои спроведуваат активности,
· операторите даваат услуги со различни цени во различни региони на земјата или применуваат единствени национални цени кои се разликуваат значително од цените на другите оператори и
· постојат значителни географски разлики во карактеристиките на понудените услуги во однос на брзината, гарантираниот квалитет и др.
Како што погоре се споменува, операторите Македонски Телеком АД Скопје, ОНЕ.ВИП ДОО Скопје и ТРД РОБИ ДООЕЛ Штип се трите најголеми оператори на малопродажниот пазар на фиксна телефонија според бројот на претплатниците. Останатите субјекти кои во службената евиденција на АЕК се нотифицирани и се активни во обезбедување на фиксна телефонија се операторите:
· Неотел Скопје со 3,18% удел во вкупниот пазар 
· Инфел Нет Плус од Охрид со 1,18% удел во вкупниот пазар и
· Кабле Калл од Кичево со 0,05% удел во вкупниот пазар. 
Имајќи ја во предвид покриеноста со мрежа на операторот ОНЕ.ВИП ДОО (преку мрежата на поранешниот оператор Близу) во 10 поголеми градови (45% покривање од територијата на државата, најголем дел преку јавна HFC мрежна инфраструктура и DOCSIS 3.0 или LAN мрежа), покриеноста со мрежа на операторот Македонски Телеком АД Скопје (теоретски целосна покриеност преку бакар и 25 % преку оптичка инфраструктура), може да се констатира дека на пазарот ниту еден друг оператор не може да изврши силен конкурентски притисок врз овие оператори. Операторот ТРД Роби ДООЕЛ Штип (Телекабел) има покривање со мрежна инфраструктура преку јавна HFC електронска комуникациска мрежа споредлива со операторот ОНЕ.ВИП ДОО. Сепак тука мора да се констатира дека неговата мрежа и крајни корисници не се на DOCSIS 3.0 стандард што е прифатен за мрежи од следни генерации. 
Според тоа АЕК смета дека не е исполнет првиот критериум, односно нема друг оператор кој што има значителна покриеност на сопствената мрежа на територијата на земјата и кој има можност да прави значителен конкурентен притисок врз двата најголеми оператори: Македонски Телеком АД Скопје и ОНЕ.ВИП ДОО Скопје.
Во врска со вториот критериум дали операторите даваат услуги со различни цени во различни региони на земјата или применуваат единствени национални цени кои се разликуваат значително од цените на останатите оператори, може да се констатира дека сите оператори имаат унифицирана понуда. Овде треба да се напомене дека дел од операторите (Инфел Нет Плус и Кабле Калл се локални оператори). Кога е во прашање фиксната телефонија операторите не прават географска сегментација ниту од аспект на цената или квалитативните параметри на понудите. 
Како што веќе споменавме не постојат значителни географски разлики во карактеристиките на понудените услуги во однос на гарантираниот квалитет и техничките параметри. Операторите имаат унифицирани параметри и други карактеристики на понудата. Во еден дел тоа може да се разликува во зависност од технологијата која ја користат за да ја обезбедат услугата. Но во рамки на истата технологија не се прави никаква дискриминација помеѓу корисниците од аспект на регионот во кој услугата интернет се обезбедува. 
АЕК смета дека условите на понуда на големопродажната услуга започнување на повик во јавна телефонска мрежа на фиксна локација  се хомогени на територијата на Република Македонија. Услугите за започнување на повик се понудени на целата територија на РМ под еднакви услови и цени, кон и од сите оператори во Република Македонија во однос на условите кои што не се разликуваат во однос на географската локација по исти цени и еднакви услови за користење низ целата територија АЕК смета дека во определената временска рамка на оваа анализа не е потребна сегментација на географскиот пазар.
Врз основа на овие проценки, АЕК заклучи дека има еден национален пазар за понуда на големопродажни услуги за започнување на повик, односно релевантен географски пазар за услугата започнување на повик во јавна телефонска мрежа на фиксна локација, предмет на оваа анализа е територијата на Република Македонија.
[bookmark: _Toc493582887][bookmark: _Toc524007098]11. Три критериум тест
Врз основа на одлуката за утврдување на релевантни пазари што се подложни на претходна регулација бр. 02-5015/1 од 23.09.2010 година и врз основа на препораката од Европска комисија од 2008 година[footnoteRef:6], а со цел да се утврди дали Пазар 4 – започнување на повик во јавна телефонска мрежа на фиксна локација треба и понатаму да биде предмет на ex-ante регулација, ќе се примени три критериум тест. [6:   ERG (08) 21 ERG Report on 3 criteria test final 080604] 

Согласно член 80 од ЗЕК, АЕК ќе го регулира пазарот започнување на повик во јавна телефонска мрежа на фиксна локација доколку кумулативно се исполнети следниве три критериуми:
· присуство на високи и постојани бариери за влез кои можат да бидат од структурна, правна или регулаторна природа,
· структура на пазар кој има тенденција кон неефективна конкуренција во рамките на релевантен временски период и
· Законот за заштита на конкуренцијата не е доволен сам да ги разреши проблемите на пазарот.
Во случај кога кумулативно се исполнети сите три критериуми, АЕК ќе спроведе анализа со која ќе се утврди нивото на конкуренција и ќе утврди дали на пазарот постои оператор со значителна пазарна моќ. 
[bookmark: _Toc493582888]Главната разлика помеѓу три критериум тестот и процесот на анализирање на пазарот, е тоа што со три критериум тестот се става акцент на развојот и структурата на пазарот, а во процесот на спроведување на анализа на релевантниот пазар акцентот се става на односот помеѓу операторите кои дејствуваат на тој релевантен пазар, можноста од злоупотреба на доминантна пазарна моќ од страна на еден оператор и постоење можност за потенцијално неконкурентско однесување. 

[bookmark: _Toc524007099]11.1 Прв критериум - Присуство на високи и постојани бариери за влез кои што можат да бидат од структурирана, правна или регулаторна природа 
Согласно ЗЕК, Методологијата за анализа на релевантните пазари на АЕК [footnoteRef:7]и Упатството на Европската комисија за анализа на пазари и проценка на пазарна моќ (2002/C 165/03)[footnoteRef:8], за да се одреди дали има присуство на високи и постојани бариери за влез на релевантен пазар треба да се анализираат: [7:  Бр. 1302-1803 од 03,10,2014 ]  [8:   Commission guidelines on market analysis and the assessment of significant market power under the Community regulatory framework for electronic communications networks and services (2002)
                8 The document (ERG(08)21- ERG Report on Guidance on the application of the three criteria test) is available at:
http://www.irg.eu/streaming/erg_08_21_erg_rep_3crit_test_final_080604.pdf?contentId=545221&field=ATTACHED_FILE.] 


· структурните и 
· правните или регулаторни бариери.

[bookmark: _Toc493582889][bookmark: _Toc524007100]11.1.1 Структурни бариери за влез на пазарот 
Структурни бариери за влез на пазарот се оние кои се појавуваат како резултат на потребните првични трошоци или условите на побарувачката и создаваат нееднакви услови помеѓу операторот со значителна пазарна моќ на пазарот и останатите оператори на електронски комуникациски мрежи/услуги кои што сакаат да влезат на пазарот  односно го отежнуваат или попречуваат влезот на нови играчи на пазарот. Присуството на високи и постојани бариери за влез е главна препрека за развој на ефективна конкуренција. Бариерата за влез претставува рестрикција за влез на релевантен пазар која им овозможува на постојните оператори да ги зголемат цените над реалното конкурентно ниво.  

Извештајот на ERG[footnoteRef:9] содржи листа на индикатори кои, во согласност со насоките на Европската Комисијата за 2002 година, може да бидат корисни за националните регулаторни тела при проценка на големината на бариерите за влез: [9:  The document (ERG(08)21- ERG Report on Guidance on the application of the three criteria test) is available at:
http://www.irg.eu/streaming/erg_08_21_erg_rep_3crit_test_final_080604.pdf?contentId=545221&field=ATTACHED_FILE.] 

· Неповратни трошоци (sunk cost)
· Контрола на инфраструктурата која неможе да се дуплицира
· Технолошки предности
· Економија на обем и економија на интеграција
· Високо развиена дистрибутивна и продажна мрежа
· Диверзификација на производи/услуги (пакетирање на производи/услуги)
Во продолжение АЕК ќе ги анализира наведените индикатори со цел проценување на големината на структурните бариери за влез на пазарот.

[bookmark: _Toc493582890][bookmark: _Toc524007101]11.1.1.1 Неповратни трошоци 
Неповратни трошоци, се трошоци кои операторот мора да ги направи за да влезе на пазарот а истите неможе да бидат повратени. Овие фиксни трошоци не се менуваат со количината на производство, и не зависат од временскиот период во кој операторот ќе остане на пазарот. Високите неповратни трошоци го прават влезот на пазарот помалку атрактивен и од таа перспектива се сметаат за бариера за влез на пазарот. 
Некои телекомуникациски инфраструктури вклучуваат високи неповратни трошоци и долги временски периоди за изградба на истите. Ова особено се однесува на бакарната мрежи, која традиционално се користи за обезбедување на пристап до јавна телефонска мрежа на фиксна локација. Таа претставува инфраструктура која не е лесно да се дуплира во одреден временски период. Во Р.Македонија само операторот со значителна пазарна моќ Македонски Телеком поседува таква бакарна мрежа која е распространета на целата територија на државата. Високите неповратни трошоци  во дуплирањето на бакарната мрежа на Македонски Телеком кое што би претставувало бариера за брз и ефективен влез на пазарот, мора да биде анализирано од аспект на големопродажните понуди на СМП операторот. Наметнатата регулацијата на одредени големопродажни услуги на МКТ ефективно придонесуваат за намалување на структурните бариери за влез. Достапноста на широк спектар на  големопродажни услуги има позитивно влијание врз конкурентската динамика на големопродажно ниво (преку намалување на бариери за влез на операторите на електронски комуникациски услуги). Големопродажните надоместоци во последните години за овие услуги бележеа голем пад со што несомнено се направи голем чекор и можност за алтернативните оператори. АЕК смета дека тие ќе продолжат да влијаат врз развојот на сопствените мрежи на алтернативните оператори како и на времето потребно за влез на релевантниот пазар. Во пракса можноста за користењето на големопродажните регулирани услуги овозможува алтернативните оператори без поголеми фиксни и неповратни трошоци туку со само малку повисоки трошоци од тие на СМП операторот да придобијат пазарен удел а во некои случаи и да се искачат погоре на инвестициското скалило.
Исто така би требало да се напомене и дека операторот Македонски Телеком во првиот квартал од 2014 година ја заврши миграцијата на својата мрежа од бакарна на целосно ИП базирна мрежа со што во Р.Македонија престана употребата на бакарна мрежа за обезбедување на јавни телефонски услуги на фиксна локација. Од причина што алтернативните оператори немаат потреба од изградба на таква бакарна мрежа затоа што јавните телефонски услуги на фиксна локација можат да ги обезбедат и преку други видови на мрежи како што се коаксијални кабелски и оптички мрежи во голема мера се намалени структурните бариери за влез на пазарот кои се појавуваат како неповратни трошоци. Ваквите мрежи се широко распространети на целата територија на државата. 

[bookmark: _Toc493582891][bookmark: _Toc524007102]11.1.1.2 Контрола на инфраструктура која не се реплицира едноставно
Контрола на инфраструктурата која не може лесно да се дуплира е тесно поврзана со постоењето на неповратни трошоци (sunk cost). Инфраструктурата која не може лесно да се дуплира претставува индикација за пазарна моќ која ја уживаат постоечките мрежни оператори и истовремено ги зголемува бариерите за влез на новите потенцијални учесници, што укажува на фактот дека постои значајна бариера за влез на пазарот.
Ако оператор има контрола на инфраструктурата која не може лесно да се дуплира, а таа инфраструктура преставува значаен влезен фактор на релевантниот пазар, тоа може да преставува значајна бариера за влез за потенцијалните конкуренти. Разгледувањето на овој фактор е поврзан со апсолутната големина на операторот, како и проценка на економии на обем, економии на интеграција и неповратни трошоци. Капиталните вложувања потребни за изградба на пристапна мрежна инфраструктура се многу високи и потребно е време за враќање на инвестицијата за новите оператори кои сакаат да влезат на релевантниот пазар.
Обезбедувањето на услугите од алтернативните оператори преку ИП платформа придонесува  широкопојасниот пристап, да поттикне висок степен на конкуренција на пазарот за започнување на повик во јавна телефонска мрежа на фиксна локација. АЕК смета дека присуството на алтернативна широкопојасна инфраструктура има позитивно влијание на конкуренцијата на пазарот за започнување на повик во јавна телефонска мрежа на фиксна локација  и претставува намалување на бариерите за влез на релевантниот пазар. Покрај тоа, со регулирање на големопродажните услуги на релевантните пазари можно е да влезат и оператори без притоа да имаат потреба да ја реплицираат мрежната инфраструктура на МКТ. Операторите на електронски комуникациски услуги кои сакаат да влезат или да се развиваат на овој пазар тоа може да го направат со користење на големопродажните услуги за пристап. Со помош на овие регулирани услуги од страна на АЕК операторите можат да се појават на малопродажниот пазар како понудувачи на услуги во фиксната телефонија  преку користење на мрежата на МКТ. Можноста за користење на овие услуги претставува доволно силен конкурентен фактор за да значително влијае на пазарот и да поттикне промена на структурата на пазарот во иднина. 
Големопродажните услуги  може да се употребат за обезбедување на услугата започнување на повик во јавна телфонска мрежа на фиксна локација со што би се избегнала потребата од реплицирање на пристапната мрежа (локална јамка).  Во теорија алтернативните оператори поретко се одлучуваат за развој на сопствена пристапна мрежна инфраструктура поради големите вложувања кои се потребни да се направат. За обезбедување на услугата започнување на повик преку широкопојасен пристап, операторите на електронски комуникациски услуги може да користат целосно разврзан пристап на  локална јамка или некое ниво на битстрим пристап од МКТ и на своите крајни корисници да им  обезбедат говор преку управувана ВОИП услуга без да користат услуга за изнајмување на големо на претплатничка линија. 
Големопродажниот битстрим пристап (WBA – wholesale broadbend access) е овозможен да се користи со услуга за изнајмување на големо на претплатничка линија (WLR – wholesale line rental) со цел давателот на услуга да може да ги обезбеди услугите пристап до јавна електронска комуникациска мрежа на фиксна локација, фиксни говорни повици и широкопојасен пристап до интернет. Меѓутоа со преминот на ИП платформа од страна на операторот со значителна пазарна моќ МКТ, користењето на овој вид услуга е целосно укинато. Во иднина операторот би обезбедувал говорни повици преку ВОИП технологија, со користење самостоен битстрим пристап (Standalone WBA) преку кој може да обезбеди и говорен повик и широкопојасен интернет пристап. 
За обезбедување на услугата започнување на повик во јавна телефонска мрежа на фиксна локација операторот може да користи и услуга разврзан пристап до локална јамка, но бидејќи треба да изгради сопствена  инфраструктура и да дојде до DSLAM на МКТ, тоа би значело реплицирање на инфраструктурата на МКТ и поголеми вложувања што од аспект на економија на обем е оправдано во урбаните средини. 
Големопродажните надоместоци во последните години за овие услуги бележеа голем пад со што несомнено се направи голем чекор и можност за алтернативните оператори. Оператор кој има намера да понуди фиксен пристап со телефонски разговори, лесно може да го направи тоа преку искористување на предностите на ИП технологијата.  
Достапноста на широк спектар на  големопродажни услуги има позитивно влијание врз конкурентската динамика на големопродажно ниво (преку намалување на бариери за влез на операторите на електронски комуникациски услуги). 
Во периодот кој го опфаќа третата анализа на големопродажниот пазар, кабелските оператори со сопствена мрежна инфраструктура продолжија со обезбедување на фиксни телефонски услуги (пристап и говор). На пазарот исто така присутни се и оператори кои поседуваат безжични технологии (Wi Fi, WiMax). Станува збор за паралелни мрежни инфраструктури преку кои може да се обезбеди услугата започнување на повик во јавни телефонски мрежи на фиксна локација на ист начин како и преку мрежата на МКТ.
Исто така АЕК сака да истакне дека алтернативните оператори во Р.Македонија имаат успешно развиено пристапни мрежи како што се:
· ВОИП услуга преку широкопојасна DSL конекција, кабел, оптика; 
· фиксен безжичен пристап FWA – со користење на Wi Fi и WiMax технологија; 
· fixed GSM.

Според пазарните состојби како и образложеното погоре, АЕК констатира дека на пазарот за започнување на повик во јавнa телефонсka мрежa на фиксна локација не постојат високи бариери за влез од аспект на контрола на инфраструктурата која неможе лесно да се дуплира. 

[bookmark: _Toc493582892][bookmark: _Toc524007103]11.1.1.3 Технолошки предности
Во временскиот период на изготвување на третата анализа на овој релeвантен пазар алтернативните оператори користат неколку видови на технологии преку кои е можно користење на услугата за започнување на повик во јавна телефонска мрежа на фиксна локација.
Овие технологии, базирани на ИП протоколот се технолошки еднакви со технологијата користена од страна на СМП операторот МКТ. Имено, новите генерации на мрежи користени од кабелските оператори (DOCSIS 3.0) ги имаат истите карактеристики на оптичката мрежа на СМП операторот. Преку тие мрежи алтернативните оператори можат да ја понудат услугата започнување на повик во јавни телефонски мрежи на фиксна локација во иста мера како и СМП операторот.
 Од тие причини АЕК смета дека на пазарот за започнување на повик во јавни телефонски мрежи на фиксна локација не постојат технолошки предности кои би му овозможиле на СМП операторот да дејствува независно во однос на формирањето на цените и обезбедување на услугите на пазарот.
[bookmark: _Toc493582893][bookmark: _Toc524007104]11.1.1.4 Економија на обем и економија на интеграција 
Економии на обем се карактеристика на производните процеси кои содржат високи фиксни трошоци, кои се типични за пазарите за електронски комуникации. Економија на обем постои кога зголемувањето на производството доведува до намалување на просечните трошоци по единица производ. Доколку постои, економијата на обем може да дејствува како ограничување за влез или како предност во однос на постојните конкуренти на пазарот. Ова е карактеристика на линии на производството базирани на технологии со релативно високи фиксни трошоци и пониски варијабилни трошоци.
Од аспект на услугите кои што се нудат на релевантниот пазар, предмет на оваа анализа економијата на обем може да придонесе за поинтензивно и пооптимално искористување на мрежата. Ова е важно во сектори каде постојат повисоки фиксни трошоци за обезбедување на некоја услуга, и според тоа колку поголема количина на определена услуга е произведена толку е помал трошокот по единица производ.
Достапноста на алтернативни големопродажни услуги како разврзана локална јамка има потенцијал за намалување на влијанието на економијата на обем и интеграција како бариери за влез, бидејќи оваа големопродажна услуга може да се користи од страна на алтернативен оператор за обезбедување на услугата започнување на повик во јавна телефонска мрежа на фиксна локација, така што операторите на електронски комуникациски услуги можат да го развијат спектарот на малопродажни услуги. 
Широкопојасниот пристап до мрежа (WBA) во пракса може да се користи за обезбедување на управувани ВОИП услуги преку кои може да се обезбедат јавни телефонски услуги на фиксна локација како што е услугата започнување на повик.
Преку услугата “Naked DSL” дигитална претплатничка линија од МКТ на големопродажно ниво, алтернативните оператори обезбедуваат управувани ВОИП услуги и широкопојасен интернет преку ДСЛ мрежата на МКТ. На тој начин алтернативните оператори  избегнуваат трошоци за обезбедување на ПСТН пристап.
Големопродажните услуги кои што беа споменати погоре помагаат да се ублажат бариерите за влез на пазарот од аспект на високи фиксни трошоци. Имено регулираните цени кои се пресметани на база на трошоците на СМП операторот овозможуваат да алтернативните оператори обезбедуваат јавно достапни телефонски услуги на фиксна локација како што е услугата за започнување на повик со пониски трошоци односно со малку повисоки трошоци од тие на СМП операторот. 
Исто така големопродажните услуги базирани на ИП протокол како и на останатите безжични технолигии кои што во моментот на изработка на анализата се широко распространети на целата територија на државата допринесуваат за зголемување на конкуренцијата во нудење на услугата за започнување на повик во јавна телефонска мрежа на фиксна локација помеѓу алтернативните оператори и СМП операторот.

Економија на интеграција постои кога просечниот трошок по единица производ или услуга се намалува како последица на производството на тој производ или услуга заедно со други производи или услуги. Економијата на интеграција го намалува трошокот за обезбедување на индивидуална услуга и доведува до намалување на просечниот трошок по едница производ или услуга. Економијата на интеграција е присутна кога услугите се обезбедуваат преку унифицирана мрежа а капацитетот на таа мрежа може да се подели помеѓу различни услуги.
Од аспект на инфраструктурата потребна за обезбедување на услуги на релевантниот пазар економијата на интеграција е присутна кога на пример капацитетот на мрежата се користи за обезбедување на различни услуги.
Економиите на интеграција на пазарот за започнување на повик во јавна телефонска мрежа на фиксна локација се изразени преку се поголемата употреба на пакетираните услуги на пазарот. Истите се нудат на пазарот како од СМП операторот така и од алтернативните оператори. Овие услуги му нудат можност на корисникот за добивање на единствена сметка за користење на повеќе услуги а воедно и ја зголемуваат економијата на интеграција кај операторите. Во поглед на користењето на економијата на интеграција АЕК смета дека СМП операторот нема предност во однос на алтернативните оператори кои преку различни технологии нудат широк спектар на пакетирани услуги на пазарот за започнување на повик во јавна телефонска мрежа на фиксна локација. 

[bookmark: _Toc493582894][bookmark: _Toc524007105]11.1.1.5 Високо развиена продажна и дистибутивна мрежа
Продажната и дистрибутивната мрeжа и стeпeнот на развиeност на истата игра клучна улога во обeзбeдувањeто на услугитe, особeно малопродажнитe. Со развиeна продажна и дистрибутивна мрeжа рeлeвантната услуга можe да бидe продадeна и дистрибуирана поeфтино и поeфикасно а исто така можe да влијаe и на одлуката на потрошувачитe.
Некои од алтернативните оператори како што се Телекабел и оне.ВИП  кои што делуваат на пазарот за започнување на повик во јавна телефонска мрежа на фиксна локација имаат високо развиена дистрибутивна и продажна мрежа скоро на исто ниво како и операторот МКТ на целата територија на РМ.
Горенаведените алтернативни оператори имаат свои продажни салони во кои што нудат различни типови на услуги кои вклучуваат започнување на повик во јавна телефонска мрежа на фискна локација со што претставуваат конкуренција на дистрибутивната и продажна мрежа на МКТ.
Од горенаведеното АЕК заклучи дека на пазарот за започнување на повик во јавна телефонска мрежа на фиксна локација не постои оператор кој има високо развиена продажна и дистрибутивна во таква мерка да истата би му овозможила предност во однос на другите учесници на пазарот. 

[bookmark: _Toc493582895][bookmark: _Toc524007106] 11.1.1.6 Диверзификација на производи/услуги (пакетирање на производи/услуги)
Диверзификација на производи/услуги се однесува на способноста на еден оператор да обезбеди портфолио на слични производи или услуги кои може да се комбинираат во заедничка продажба и да бидат конкурентни за потенцијалните учесници на пазарот. Диверзификација на производи/услуги може да му обезбеди на операторот услови  да ги задржи крајните корисници и да се стекне со конкурентска предност во однос на другите учесници на пазарот. 
Диверзификација на производи и услуги може да претставува ефективна бариера на влез на пазарот во присуство на високи фиксни трошоци. Ако операторот на пазарот е во состојба да понуди голем спектар на продукти и услуги, би било потешко на новите потенцијални оператори кои што сакаат да влезат на пазарот да се фокусираат на одреден сегмент на пазарот. Во присуство на високи фиксни трошоци потребни за обезбедување на секој тип на производ или услуга диверзификацијата на производи и услуги претставува висока бариера за влез на пазарот. 
На релевантниот пазар предмет на анализа диверзификацијата на производи и услуги може да биде анализирана од две различни перспективи
· Пакетирање на одредени услуги од различна природа во еден пакет
· Нудење на различни видови на тарифи за фиксни телефонски услуги

Во врска со првата поточка факт е дека во Р.Македонија постојат голем спектар на пакетирани услуги кои што вклучуваат јавно достапни телефонски услуги на фиксна локација, мобилни услуги и ред други услуги. Сепак АЕК би сакал да нагласи дека ваквата стратегија на пакетирање на услуги е присутна кај поголем дел од операторите на пазарот, односно освен СМП операторот и алтернативните оператори имаат слични стратегии за пакетирање на услуги со кои што би придобиле поголем број на пратплатници. Податоците со кои располага АЕК а кои се доставуваат од страна на операторите покажуваат дека поголем дел од алтернативните оператори нудат пакетирани услуги на пазарот за електронски комуникации. Алтернативните оператори поради тоа што поседуваат сопствена мрежна инфраструктура во подрачјата каде работат, најголем дел од нив се во можност да пакетираат услуги како тв и интернет а често се надополнува и фиксната телефонија.  Имајќи предвид дека пазарот на фиксна телефонија опаѓа, услугите тв и интернет се далеку поконкурентни. Ова значи дека операторите најчесто обезбедуваат три услуги : фиксен говор, тв и интернет, но реалната состојба е дека добар дел од корисниците говорот воопшто не го користат. Токму поради можноста речиси сите алтернативни оператори да обезбедат пакетирана услуга, истата не претставува значајна конкурентна предност кај било кој оператор. Дури операторите истата можат да ја обезбедуваат користејќи ги големопродажните услуги на Македонски Телеком АД како регулиран оператор и на тој начин да обезбедат пакет од услуги и таму каде немаат сопствена мрежна инфраструктура. Поради ова АЕК констатира дека критериумот пакетирање на одредени услуги од различна природа во еден пакет не создава конкурентна бариера.
АЕК смета дека и втората поточка која се однесува на различни тарифи за фиксни телефонски услуги не претставува бариера за влез на релевантниот пазар. Ваквиот заклучок на АЕК се темели на фактот што некои од помалите алтернативни оператори влезот на пазарот го остварија точно таргетирајќи одреден сегмент на пазарот без оглед на општата диверзификација на производи и услуги на пазарот. Некои од операторите го ставија својот акцент на резиденцијалните корисници понудувајќи тарифи односно договори кои што се на неопределено време додека други оператори својот бизнис план го темелат на бизнис корисниците и нудат тарифи кои што се слични а во некои случаи и поефтини од они на СМП операторот. 
Во согласност со горекажаното АЕК смета дека критериумот дивезификација на производи и услуги не претставува бариера за влез на пазарот за јавно достапни телефонски услуги на фиксна локација за резиденцијални и деловни крајни корисници.

[bookmark: _Toc493582896][bookmark: _Toc524007107]11.1.2 Заклучок за структурни бариери за влез 
На пазарот кој е предмет на разгледување, два силни фактори имаат решавачко влијание на нивото за бариери за влез. Првиот фактор е од регулаторен апсект односно регулацијата на големопродажните услуги додека другиот е слободните комерцијални активности на конкурентските компании и зголемениот технолошки развој во поглед на обезбедувањето на услугата започнување на повик во јавна телефонска мрежа на фиксна локација.
Наметнатата регулацијата на одредени големопродажни услуги на МКТ ефективно придонесуваат за намалување на структурните бариери за влез. АЕК смета дека тие ќе продолжат да влијаат врз развојот на сопствените мрежи на алтернативните оператори како и на времето потребно за влез на релевантниот пазар. Во пракса можноста за користењето на големопродажните регулирани услуги овозможува алтернативните оператори без поголеми фиксни и неповратни трошоци туку со само малку повисоки трошоци од тие на СМП операторот да придобијат пазарен удел.
Технолошкиот развој и зголемената побарувачка за користење на пакетираните услуги овозможува полесен влез на алтернативните оператори на пазарот за започнување на повик во јавна телефонска мрежа на фиксна локација со помош на сопствени мрежи базирани на ИП протокол како и останати безжични технологии. 
Ваквата зголемена технолошка конкуренција овозможува алтернативните оператори да се натпреваруваат со СМП операторот на релевантниот пазар. Со комерцијалната слобода при формирањето на своите цени за услугите тие го зголемуваат конкурентскиот притисок врз формирањето на цените за услугите на корисниците.
Во согласност со горенаведените аргументи АЕК смета дека првиот критериум за определување на пазари подложни на ex-ante регулација кој што се однесува на високи и постојани бариери за влез на пазарот за започнување на повик во јавна телефонска мрежа на фиксна локација не е исполнет. Поточно во моментот нема структурни бариери за влез на релевантиот пазар кои што би спречиле висок степен на конкуренција на истиот.

[bookmark: _Toc493582897][bookmark: _Toc524007108]11.1.3 Правни или регулаторни бариери за влез
Врз основа на препораките на Европската комисија, легалните и регулаторните бариери не зависат од  економски услови, но произлегуваат од законодавни, административни или други слични мерки кои индиректно влијаат на влезот на нови оператори/учесници на пазарот. 

Врз основа на Извештајот за три критериум тест изготвена од групата на европски регулатори (ERG)[footnoteRef:10], главните правни или регулаторни бариери за влез на пазарот се следните:  [10:  ERG Report  on Guidance on the application of the three criteria test  June 2008 -(ERG (08) 21 ERG Report on 3 criteria test final 080604)] 

· Потребата за административна одлука односно дозвола за да се започне со комерцијална работа;
· Ограничувања и услови поврзани со употребата на радиофреквенцискиот спектар; 
· Влијание на начинот на кој е поставена регулативата за нови оператори/учесници кои планираат да влезат на пазарот.

[bookmark: _Toc493582898][bookmark: _Toc524007109]11.1.3.1 Потребата за административна одлука односно дозвола за да се започне со комерцијална работа
Согласно ЗЕК во член 60 став (1) е наведено дека пред започнување со обезбедување на јавни електронски комуникациски мрежи и/или услуги се доставува нотификација до Агенцијата. Во член 60 став (2) се наведува дека врз основа на нотификацијата од ставот (1) на овој член операторот има право да обезбедува јавни електронски комуникациски мрежи и/или услуги, односно да гради, работи и управува со јавна електронска комуникациска мрежа или да овозможи достапност на истата, согласно со овој закон. Согласно овој законски основ секоја компанија која ќе ги испочитува законските одредби и ќе се нотифицира може непречено да обезбедува јавно достапни телефонски услуги на фиксна локација за резиденцијални и деловни крајни корисници. 
[bookmark: _Toc493582899][bookmark: _Toc524007110]11.1.3.2 Ограничувања и услови поврзани со употребата на радиофреквенцискиот спектар
Овој дел делумно се однесува на овој пазар. Имено услугата започнување на повик во јавна телефонска мрежа на фиксна локација може да се обезбедува и со примена на fixed GSM технологија како што ја обезбедува операторот оне.ВИП. Доколку нов учесник би се одлучил да ја обезбедува услугата преку технологија означена како fixed GSM тогаш а со оглед на тоа дека се потребни фреквенции за да може истата да биде обезбедена радиофреквенцискиот спектар може да претставува бариера. Од причина што во минатото дел од операторите кои што добија одобренија за користење на GSM технологијата истите ги вратија на АЕК и престанаа со обезбедување на услуги со таа технологија, има слободни фреквенции кои би можеле да се доделат на нови заинтересирани оператори  Во согласност со горенаведеното може да се заклучи дека не постојат ограничувања и услови поврзани со употребата на радиофреквенцискиот спектар кои што би го ограничиле влезот на релевантниот пазар.
[bookmark: _Toc493582900][bookmark: _Toc524007111]11.1.3.3 Влијание на начинот на кој е поставена регулативата за нови оператори/учесници кои планираат  да влезат на пазарот
АЕК верува дека не постојат одредби во ЗЕК или подзаконските акти, со кои може да се оневозможи на операторот кој ја изградил сопствената мрежа да оствари влез на пазарот и да започне да обезбедува услуга за започнување на повик во јавна телефонска мрежа на фиксна локација. Исто така би требало да се напомене дека постојната регулатива овозоможува ред големопродажни услуги кои што овозможуваат полесен влез и функционирање на самиот пазарот  

[bookmark: _Toc493582901][bookmark: _Toc524007112]11.1.4 Заклучок за правни или регулаторни бариери за влез
После анализата на правните и регулаторни бариери за влез на пазарот АЕК заклучи дека секоја компанија која ќе ги испочитува законските одредби и ќе се нотифицира може непречено да обезбедува јавно достапни телефонски услуги на фиксна локација за резиденцијални и деловни корисници. Исто така заклучи дека не постојат ограничувања и услови поврзани со употребата на радиофреквенцискиот спектар како и дека начинот на кој е поставена регулативата нема влијание на новите учесници оператори/учесници кои планираат да влезат на пазарот.

[bookmark: _Toc493582902][bookmark: _Toc524007113]11.1.5 Заклучок за првиот критериум - Високи и постојани бариери за влез на пазарот 
Врз основа на горе образложениот прв критриум за постоење на високи и постојани бариери за влез на релевантниот пазар кои можат да бидат од структурна, правна или регулаторна природа, АЕК констатира дека не постојат бариери за влез на пазарот. Ваквиот заклучок на АЕК се темели на зголемениот развој на NGA, не постоењето на административна пречка односно дозвола за да се започне со работа, не постоењето на ограничувања и услови поврзани со употребата на радиофреквенцискиот спектар, се поголемото користење на пакетирање на услугите,  обезбедување на исти јавно достапни телефонски услуги на фиксна локација од страна на алтернативните оператори како и СМП операторот, зголемена достапност и употреба на менаџиран ВоИП, транзиција од традиционалните PSTN мрежи во модерни “Аll-IP” решенија,  еднаквото користење на економиите на обем и на интеграција од страна на алтернативните оператори и СМП операторот и речиси еднакво развиените дистрибутивни и продажни мрежи на алтернативните оператори и СМП операторот. Сите овие причини имаа значителна улога во намалувањето т.е елиминирањето на бариерите за влез на пазарот за започнување на повик во јавна телефонска мрежа на фиксна локација. АЕК смета дека ваквите промени се очекува да продолжат и во иднина.

[bookmark: _Toc524007114]11.2 Втор критериум-структура на пазар кој има тенденција кон неефективна конкуренција во рамките на релевантен временски период
Вториот критериум се однесува на анализирањето дали во отсуство на претходна регулација (ex-ante) пазарот има тенденција да има ефикасна конкуренција во временскиот интервал од три години до кога најдоцна треба да се спроведе следна анализа. Според работниот документ на Европската Комисија бр. {(C(2007) 5406)} EXPLANATORY NOTE со вториот критериум треба да се покаже дали и при отсуство на регулација на релевантниот пазар а во определени временски рамки (во рамките на предметниот тригодишен период до следната анализа) истиот може да се развива во правец на ефикасна конкуренција.  
Анализата на горенаведениот критериум треба да доведе до заклучок дали структурата на пазарот обработена во овој документ се стреми кон развој на ефективна конкуренција. Поточно, анализата на овој критериум би требало да се движи во насока на проверка на условите на пазарот кои водат кон ефективна конкуренција. Исто така потребно е да се утврди дали и покрај постоење на потенцијални бариери за влез на пазарот,  во перспективен период од три години би можело да се очекува истиот да се развива и движи кон ефективно конкурентен пазар. Желбата за развој на одржлива конкуренција во соодветен временски период, не значи дека истото ќе се случи за краток временски период но значи дека со анализата е утврдено дека постои одредена динамика на пазарни настани кои може да доведат до ефикасна пазарна конкуренција. 
При разгледувањето на овој критериум ЕК препорачува разгледување на неколку показатели кои ја опишуваат динамиката на развој на ефективна конкуренција на пазарот: 
· пазарен удел
· ценовен тренд и ценовно однесување
· диверзификација на производи/услуги (пакетирани производи/услуги)
· бариери за проширување
· потенцијална конкуренција

Пред да се започне со анализирање на показателите за динамиката за развој на ефективна конкуренција на пазарот АЕК сака да напомене дека показателот Диверзификација на производи/услуги (пакетирање на производи/услуги) беше анализиран во првиот критериум на три критериум тестот.  

[bookmark: _Toc493582904][bookmark: _Toc524007115]11.2.1 Пазарен удел 
Пазарниот удел на операторите на релевантните пазари е значаен показател за пазарната моќ на истите. Со утврдување на големината на пазарот и учеството на секој поединечен учесник се утврдува дали некој оператор поседува значителна пазарна моќ на пазарот или истиот се стреми кон ефикасна конкуренција.
Од 18 нотифицирани субјекти во службената евиденција на АЕК во 2017 година година 17 субјекти обезбедуваа јавно достапни телефонски услуги на фиксна локација за национален и/или меѓународен сообраќај, и тоа: 
1. Македонски Телеком-Скопје, 
2. Оне.ВИП- Скопје, 
3. Роби- Штип,
 4. Неотел- Скопје, 
5. Инфел Нет Плус- Охрид, 
6. Актон-Скопје, 
7. Нетплус- Охрид, 
8. Нетплус комуникации- Скопје,
 9. Турк Телеком Интернатионал - Скопје, 
10. Алтар Сат-Охрид, 
11. Кабле Калл – Кичево, 
12. ФНС Глобал – Скопје, 
13. Винсакт Кабел – Виница,
 14. Рота Телеком – Скопје,
 15. Фреемобиле – Скопје, 
16. Кабел Риз – Скопје 
17. Мултимедија – Гостивар

 Иако според службената евиденција горенаведените оператори се активни на пазарот само дел од нив имаат активни претплатници. Имено подолу наведените оператори се активни за обезбедување на фиксна телефонија на пазарот на електронски комуникации и имаат активни претплатници според податоците на АЕК заклучно со 31.12.2017 год, односно до периодот опфатен со оваа анализа.
1. “Македонски Телеком” АД- Скопје
2. Друштво за комуникациски услуги “ОНЕ.ВИП” ДОО Скопје 
3. “Неотел” ДОО- Скопје
4. ТРД “РОБИ” ДООЕЛ – Штип 
5. “Инфел Нет Плус“ ДОО – Охрид и
6. “Кабле Калл” увоз-извоз ДООЕЛ  – Кичево
Со самиот факт што МКТ не е единствениот оператор кој би можел да ја обезбеди услугата за започнување на повик во јавна телефонска мрежа на фиксна локација на овој големопродажен пазар може да се заклучи дека конкуренцијата се развива и очекувано е во блиска иднина истата да зајакне. Во продолжение треба да се истакне дека во годините на регулација на овој релевентен пазар само еден од операторите кои што делуваат на пазарот за фиксна телефонија беше корисник на услугата за започнување на повик во јавна телефонска мрежа на фиксна локација, односно користеше услуга за започнување на повик во фиксна телефонија преку користење на мрежата на СМП операторот. Имајќи предвид дека станува збор за пазар за започнување на повик во фиксна телефонија и знаејќи дека пазарот за фиксната телефонија во целост е во константен пад, АЕК смета дека овој пазар не би требало да подлежи на понатамошна регулација. Истото го потврдува и ЕК преку бришење на пазарот од листата на релевантни пазари подложни на ex-ante регулација.  
Промените во пазарниот удел помеѓу анализите ќе ни го покажат трендот на движење на пазарот, што ќе ни даде сознание дали состојбата на пазарот се стреми кон ефективна конкуренција или сеуште постои оператор/и со значителна пазарна моќ. По спроведувањето на првата и втората анализа на овој релевантен пазар операторот Македонски Телеком АД беше определен за оператор со значителна пазарна моќ. АЕК смета дека во периодот од спроведувањето на втората анализа до периодот опфатен со третата анализа релевантниот пазар за започнување на повик во јавна телефонска мрежа на фиксна локација во целост бележи константен пад. Поточно како што наведовме и погоре во текот на годините опфатени со регулацијата на овој релевантен пазар само операторот оне.ВИП беше корисник на услугата започнување на повик во јавна телефонска мрежа на фиксна локација односно во одредени делови каде што немаше покриеност со сопствена мрежа ја користеше мрежата на Македонски телеком за остварување на повици. Во периодот од втората до третата анализа на овој релевантен пазар операторот оне.ВИП постепено ја намалуваше употребата на мрежата на СМП операторот со што на крајот од 2017 година престана со целосно користење на услугата за започнување на повик од мрежата на Македноски телеком.   Имено како што е наведено и во делот развој на пазарот, пазарот бележи пад од година во година во сите анализирани сегменти. Ваквиот тренд на опаѓање на пазарите на фиксна телефонија не е исклучок само во Р.Македонија туку истиот е застапен во целата Европска Унија. Од тие причини и Европската комисија реши поголемиот број од пазарите во фиксна телефонија да ги избрише од препораката за листа на релевантни пазари подложни на претходна (ех-анте) регулација.    
Во претходната анализа АЕК констатира дека на пазарот за започнување на повик во јавна телефонска мрежа на фиксна локација Македонски телеком е оператор со значителна пазарна моќ. За добивање на јасна слика за движењето на пазарниот удел на операторите на овој релевантен пазар АЕК во продолжение ќе го анализира движењето на пазарните удели во периодот опфатен со анализата. Во следниот графикон е претставено движењето на пазарниот удел на СМП операторот и на алтернативните оператори од 2014 до 2017 година 

[bookmark: _Toc523997867]Графикон 5: Пазарен удел според број на фиксни линии
Од графиконот број 5 во кој се претставени пазарните удели на СМП операторот и алтернативните оператори според број на фиксни линии може да се забележи дека истите се движат на скоро еднакво ниво низ годините. Пазарниот удел на Македонски телеком од 2014 до 2017 година е опаднат за 1 процент а уделот на алтернативните оператори е зголемен пропорционално за 1 процент. Иако во делот на развој на пазар на овој документ видливо беше намалувањето на вкупниот број на фиксни линии низ годините опфатени со анализата пазарните удели на СМП операторот и алтернативните оператори остануваат непроменети.
Ваквото движење на пазарните удели не преставува движење на пазарот кон насоки на зголемена конкуренција.  


[bookmark: _Toc523997868]Графикон 6: Пазарен удел во обем на сообраќај (минути) од започнување на повик (малопродажба)


Во временскиот период од 2014 година до 2017 година кога целокупниот пазар за фиксна телефонија бележи пад како што е прикажано во делот развој на пазарот во овој документ може да се забележи дека пазарниот удел на СМП операторот прогласен со претходната анализа останува стабилен и бележи благ пораст. Во истиот временски период на опаѓањето на пазарот од 2014 до 2017 година како што се намалува бројот на алтернативни оператори од година во година се намалува  и пазарниот удел на истите и тоа пропорционално на зголемувањето на пазарниот удел на Македонски телеком . Од причина што во годините на регулација на овој пазар и определувањето на оператор со значителна пазарна моќ на истиот, пазарот бележи константен пад во сите аспекти, АЕК смета дека не е потребна понатамошна регулација на пазарот. АЕК дополнително би сакала да напомене дека од почетокот на регулацијата на пазарот за започнување на повик во јавна телефонска мрежа на фиксна локација само еден алтернативен оператор на пазарот користел дел од услугите на овој пазар. Поточно само операторот ОНЕ.ВИП се реши да користи услуги за започнување на повик преку мрежата на СМП операторот и тоа само во делови каде што немаше претходна покриеност со сопствена мрежа. Од крајот на 2017 година и операторот ОНЕ.ВИП престана да ги користи големопродажните услуги за започнување на повик од мрежата на Македонски телеком.
 Од сето погоре наведено АЕК смета дека не е потребна понатамошна регулација на овој релевантен пазар.  Ваквиот заклучок на АЕК е во согласност со Препораката на Европската комисија која што наведениот пазар го избриша од листата на релевантни пазари подложни на претходна (ех-анте) регулација.


[bookmark: _Toc523997869]Графикон 7: Пазарен удел во приходи (денари) од телефонски услуги на фиксна локација (малопродажба)
Од графиконот бр 7 во кој што е прикажан остварениот приход од малопродажба во фиксна телефонија може да се забележи дека од 2014 година до 2017 година односно во периодот опфатен со оваа анализа пазарниот удел во приходи на Македонски телеком е во пораст за сметка на намалувањето на пазарниот удел на алтернативните оператори. Тука би сакале да напоменеме дека исто како од податоците за обем на сообраќај така и од податоците за приходите претставени во делот развој на пазар можеме да заклучиме дека од 2014 до 2017 година целокупниот пазар бележи константен пад поточно приходот е намален за 544.120.919 денари. Како што наведовме погоре во документот АЕК смета дека дерегулацијата на овој пазар би допринела до поголема слобода на пазарот од аспект на понудите кои што операторите би можеле да ги понудат на пазарот. Исто така дерегулацијата на овој пазар би довела до можност за поголеми инвестиции на пазарот што би значело придвижување во развојот на пазарот. 
Според показателот пазарен удел кој што е еден од повеќето при анализирањето на вториот критериум од три критерија тестот може да се заклучи дека иако анализата на целокупиниот пазар покажува намалување во сите анализирани аспекти пазарниот удел на СМП операторот се задржува на високо ниво. Поточно од графиконите прикажани погоре можеме да забележиме дека пазарниот удел на Македонски телеком во годините опфатени со оваа анализа од 2014 до 2017 година е во благ пораст на сметка на намалувањето на пазарниот удел на алатернативните оператори што значи дека пазарот не се движи во насока на развој на ефективна конкуренција. 
Од тие причини АЕК смета дека овој критериум за претходна (ex-ante) регулација на овој пазар е исполнет. 

[bookmark: _Toc493582905][bookmark: _Toc524007116]11.2.2. Ценовен тренд и ценовно однесување
Ценовната политика која што ја спроведува одредена фирма на пазар и промените во цените во одреден набљудуван период укажува за состојбата на еден пазар дали има конкуренција и како таа влијае на развој на пазарот, а со тоа дали некој оператор поседува одредена пазарна моќ. Мора да напоменеме дека во периодот помеѓу  анализите на овој релевантен пазар со миграција на мрежата на Македонски телеком на ИП платформа операторот започна да применува една малопродажна цена за повици/минута, кон крајни корисници без разлика дали тие се претплатници на мрежата на Македонски телеком или се претплатници на други оператори. Исто така применува и иста цена за повици без разлика на која географска локација на територијата на Р.Македонија завршува повикот.
Големопродажните цени за услугата започнување на повик од мрежата на Македонски телеком, согласно обврски наметнати врз основа на втората анализа на овој пазар, се предмет на одобрување од страна на АЕК. Малопродажните цени за услугата повик понудени од страна на алтернативните оператори во начело ги следат цените на СМП операторот. Висината на цените за повик кој потекнува од операторите на јавна телефонска мрежа на фиксна локација во најголем дел беа поставени на приближно еднакво или еднакво ниво кога се спроведуваше првата анализа на пазарот за започнување на повик од јавна телефонска мрежа на фиксна локација но истите се намалија со теков на годините односно до спроведување на третата анализа. 
	Цени на повици кон други фиксни оператори (национални повици)
	Втора анализа
	Трета анализа

	Македонски телеком
	1,18 ден/мин
	1,18 ден/мин

	ОНЕ.ВИП
	1,2 ден/мин
	0,9 ден/мин

	ТРД Роби (Телекабел)
	0,8 ден/мин
	0,8 ден/мин


[bookmark: _Toc523997097][bookmark: _Toc493593142]табела 5: Цени за повик кон други фиксни мрежи
Од табелата погоре може да се забележи дека цените за национални повици кон други фиксни мрежи во Р.Македонија на Македонски телеком помеѓу втората и третата анализа на овој релевантен пазар се непроменети за разлика од цената на еден од алтернативните оператори. Имено цената за национални повици кон други фиксни мрежи во Р.Македонија на еден од алтернативните оператори помеѓу анализите е намалена и истата е пониска од цената на операторот со значителна пазарна моќ. Исто така од табелата може да се забележи дека цената за повици кон други фиксни мрежи во мрежата на операторот Роби (Телекабел) е исто така пониска од цената за истите повици од мрежата на СМП операторот. Ваквото движење на цените на услугите во фиксна телефонија покажува дека операторите се свесни за опаѓањето на пазарот во сите аспекти па од тие причини ги намалуваат цените на услугите на пазарот со цел задржување на претплатниците и привлекување на нови претплатници кон нивните мрежи. Пропорционално со движењето на цените во периодот помеѓу двете анализи настана и промена во ценовното однесување за повиците кои се составен дел на услугите врзани во пакет, имено зголемен е бројот на „бесплатни повици“ во рамки на понудените пакети. Целта на операторите е преку зголемување на „бесплатни повици“ во рамки на услугите врзани во пакет да привлечат поголем број на корисници на нивните услуги. 
Од сето погоре наведено АЕК дојде до заклучок дека ценовниот тренд и ценовното однесување на операторите во изминатиот временски период покажуваат дека пазарот се движи кон зголемена ценовна конкуренција и од таа причина смета дека овој критериум за регулација на анализираниот пазар не е исполнет.

[bookmark: _Toc493582906][bookmark: _Toc524007117]11.2.3 Бариери за проширување
По правило, пазари кои имаат голем потенцијал за раст се секогаш попривлечни за потенцијалните нови учесници за разлика од пазарите кои се во стадиум на стагнација или имаат тренд на опаѓање односно, обемот на продадена количина на производи или бројот на купувачи има правец на надолно движење, во економската теорија познат „зрел пазар“. По дефиниција „зрел пазар“ претставува оној пазар каде е постигната рамнотежа помеѓу понудата и побарувачката, и истиот покажува отсуство на раст и иновации. Под терминот раст се подразбира согледување на инвеститорите дали на тој пазар постојат производи/услуги чија продажба носат значителни приходи или пазар кој има потенцијал за високи профити. Од аспект на иновации се подразбира креирање на нови производи/услуги. Ако постојат пречки за раст на пазарот тогаш на нив може да се гледаат како можна бариера за влез на пазарот. Потенцијалните учесници кои сакаат да влезат на пазар кој е во повисок стадиум на својот развој се насочуваат кон освојување на корисници на постојната конкуренција. Од причина што пазарот за започнување на повик од јавна телефонска мрежа на фиксна локација во годините опфатени со оваа анализа (2014-2017) е во константен пад можеме да кажеме дека пазарот може да се смета за зрел пазар. Како што кажавме погоре во текстот зрел пазар покажува отсуство на раст и иновации а со тоа и отсуство на развој на пазарната конкуренција. Ако знаеме дека во годините на регулација на овој пазар истиот се движеше во насока на зрел пазар со се помал број на иновации и опаѓање на растот на пазарот АЕК смета дека е потреба дерегулација на истиот.
Од сето погоренаведено АЕК смета дека дерегулацијата на овој пазар ќе допринесе до зголемување на условите за инвестирање во нови услуги на пазарот како и до целокупен развој на пазарот.
Во првиот квартал од 2014 год заврши процесот во кој операторот Македонски телеком ја мигрира својата мрежа и почна да ја обезбедува услугата повик преку ИП платформа. Тоа беше последната иновација на овој релевантен пазар и оттогаш па наваму пазарот почна да има пад во сите аспекти.
Ако се анализира инсталираниот капацитет на мрежите преку кои се обезбедуваат јавно достапни телефонски услуги на фиксна локација ќе се дојде до заклучок дека истиот е значителен. Треба да се истакне дека покривањето на безжичните мрежи на некои алтернативни оператори е на целата територија на државата, а исто така постојат и други кабелски и оптички мрежи во сопственост на други алтернативни оператори кои имаат значително покривање на територијата на државата. Проширувањето на понудите за услугата започнување на повик во јавна телефонска мрежа на фиксна локација во случај на зголемувањето на побарувачката на истите би можела да се оставари без дополнителни трошоци направени од страна на операторите. Сепак за да се оствари зголемување на побарувачката треба да се зголеми иновацијата на услугите на пазарот која што во моментот на изработка на анализата ја нема на пазарот. 
Во работниот документ на Европската Комисија бр {(C(2007) 5406)} „EXPLANATORY NOTE“ нагласено е дека овој критериум е од динамичка природа и како таков треба да биде разгледуван.
Во согласност со горекажаното АЕК дојде до заклучок дека, на пазарот за започнување на повик во јавна телефонска мрежа на фиксна локација не постојат бариери за проширување и смета дека дерегулацијата на пазарот уште повеќе би допринела до зголемување на иновациите и портфолиото на услугите понудени од операторите.

[bookmark: _Toc493582907][bookmark: _Toc524007118]11.2.4 Потенцијална конкуренција
Постоењето на различни паралелни инфраструктури на други оператори кои се во можност да ја обезбедуваат истата услуга преку користење на различни технолошки решенија претставува конкурентски притисок врз операторот со доминантна пазарна моќ.
На големопродажниот пазар за започнување на повик во јавна телефонска мрежа на фиксна локација во моментот има 6 активни оператори кои би можеле да ја обезбедат оваа услуга. Сите активни операторите би можеле да ја обезбедат услугата за започнување на повик преку сопствена мрежна инфраструктура во случај на појава на нов оператор на пазарот кој би сакал да ја користи наведената услуга од некоја од мрежите на операторите. Според податоците наведени во делот развој на пазар на овој документ, на целокупниот пазар за фиксна телефонија има континуиран пад на бројот на претплатници. Во изминатите години се случија и спојувања на некои помали оператори кон поголемите оператори на пазарот со што се зголемува територијата на покривање, пазарниот удел и сопствената мрежна инфраструктура на алтернативните оператори а со самото тоа се зголемува и конкурентскиот притисок врз СМП операторот.
Се случи спојување на еден од поголемите кабелски оператори а тоа е операторот БЛИЗУ СКОПЈЕ кон новиот оператор Друштво за комуникациски услуги ОНЕ.ВИП ДОО Скопје. Со Допис доставен на АЕК од 08.08.2014 година од Друштвото за телекомуникациски инженеринг, софтвер, трговија и услуги БЛИЗУ МЕДИА ЕНД БРОУДБЕНД ДООЕЛ Скопје, регулаторот беше информиран за промена на сопственоста и новиот сопственик на компанијата е “мобилком Мазедониен Бетеилунгунгсверввалтунг Гмбх” со седиште на улица Ласалштрасе бр 9 во Виена. Оваа компанија истовремено е и сопственик на поранешниот ВИП ОПЕРАТОР ДООЕЛ Скопје односно има поголем сопственички удел во новиот оператор Друштво за комуникациски услуги ОНЕ.ВИП ДОО Скопје. Ова превземање што се случи на пазарот на електронските комуникации во август 2014 година, е важно за пазарот за започнување на повик во јавна телефонска мрежа на фиксна локација поради тоа што операторот БЛИЗУ МЕДИА ЕНД БРОУДБЕНД ДООЕЛ Скопје беше еден од двата најголеми кабелски оператори на пазарот.
Операторите ОНЕ ДОО Скопје и ВИП ОПЕРАТОР ДООЕЛ Скопје имаа доставено нотификација за прекин и нотификација за започнување со работа на ново настанатиот оператор Друштво за комуникациски услуги ОНЕ.ВИП ДОО Скопје (во продолжение: ОНЕ.ВИП ДОО) под бр. уп1-бр.0701-747 од 01.10.2015. За нив од страна на АЕК се изготвени решенија за прекин и започнување со работа  на ден 01.10.2015 година. Со Допис бр 0201-1845/1 од 03.05.2016 година АЕК беше известена дека Друштвото за телекомуникациски инженеринг, софтвер, трговија и услуги БЛИЗУ МЕДИА ЕНД БРОУДБЕНД ДООЕЛ престанува да постои  и истото се спојува кон операторот ОНЕ.ВИП ДОО. Со ова спојување операторот ОНЕ.ВИП ДОО значително ја зајакнува сопствената пазарна позиција што е од големо значење за конкретниот релевантен пазар за започнување на повик во јавна телефонска мрежа на фиксна локација.
Операторот БЛИЗУ МЕДИА ЕНД БРОУДБЕНД ДООЕЛ  во изминатите неколку години спроведе неколку спојување на помали кабелски оператори преку кои континуирано ја зголеми сопствената пазарна позиција и настап на подрачје и градови каде претходно не поседува сопствена кабелска мрежна инфраструктура. Согласно податоците од Комисијата за заштита на конкуренција тоа се следните спојувања: 
Гив од Гостивар, Г-Он од Дебар, Г-Катв од Струга, Алтра Сат од Охрид, Инел Интернационал од Кавадарци, Ани Кабел од Скопје, Астра Плус од Кочани, Филаделфија 2002 од Кочани, Кабел Риз од Кочани, Систем Кабел од Скопје, Спејс Тел Нет од Скопје, Каблекал од Кичево, Нет - Кабел од Струмица, Кабел - нет од Струмица, Студио Андес од Радовиш, ИП Системс од Куманово и БТВ – Нет од Битола. Преку спојување на овие локални помали оператори  операторот Близу сериозно го зголемил сопствениот пазарен удел како и сопствената мрежна инфраструктура. 
Сепак и покрај горенаведените спојувања на пазарот би можело да се заклучи дека пазарот бележи континуиран пад што доведува до напуштање на истиот на дел од операторите. Од податоците прикажани во делот на развој на пазарот можевме да констатираме дека пазарот се намалува како во бројот на нотифицирани субјекти така и во број на активни субјекти. Намалениот обем на сообраќај на пазарот како и намалениот приходот од истиот доведуваат до заклучок дека пазарот е сатуриран и не се очекува во блиска иднина влез на нови оператори кои би го придвижиле пазарот во насока на зголемување на конкуренцијата. 
Исто така од податоците прикажани во делот пазарен удел од овој критериум може да се забележи дека пазарниот удел на СМП операторот и алтернативните оператори низ годините останува непроменет што означува дека пазарот не е конкурентно ориентиран односно потенцијалната и постоечка конкуренција на пазарот не се зголемила во поглед на придобивање на поголем пазарен удел на самиот пазар.
Според горенаведеното и кажаното во делот развој на пазар, АЕК констатира дека бројот на нотифицирани и активни оператори на пазарот за започнување на повик во јавна телефонска мрежа на фиксна локација се намалува во годините опфатени со оваа анализа а со самото тоа се намалува и потенцијалната конкуренција на пазарот. Таквото движење на потенцијаланата конкуренција на пазарот низ годините доведува до заклучок дека овој подкритериум за претходна регулација на овој пазар е исполнет. 
 
[bookmark: _Toc493582908][bookmark: _Toc524007119]11.2.5 Заклучок за втор критериум - Структура на пазар кој има тенденција кон неефективна конкуренција во рамките на релевантен временски период
Во вториот критериум кој што се однесува на Структура на пазар кој има тенденција кон неефективна конкуренција, беше забележано дека пазарниот удел на алтернативните оператори  кои што делуваат на овој релевантен пазар во годините опфатени со оваа анализа од 2014 до 2017 година бележи стагнација односно истиот е во благо опаѓање на сметка на малото зголемување на пазарниот удел на операторот со значителна пазарна моќ. Како што беше наведено во делот пазарен удел целокупниот пазар бележи пад и напуштање на истиот на дел од алтернативните оператори а со тоа и пазарниот удел на истите е во благо опаѓање. Во делот ценовен тренд и ценовно однесување беше образложено, дека во текот на годините опфатени со оваа анализа, еден од алтернативните оператори ги намалил цените за услугите за започнување на повик кон други фиксни мрежи додека другиот поголем алтернативен оператор нуди цени за истите услуги пониски од цените на СМП операторот. Ваквиот ценовен тренд и движење на цените претставува движење на целокупниот пазар во насока на зголемување на конкуренцијата.
Во истиот дел беше заклучено дека во периодот помеѓу втората и третата анализа настана промена во ценовното однесување за повиците кои се составен дел на услугите врзани во пакет, имено зголемен е бројот на „бесплатни повици“ во рамки на понудените пакети. Целта на операторите е преку зголемување на „бесплатни повици“ во рамки на услугите врзани во пакет да привлечат поголем број на корисници на нивните услуги. Сепак АЕК смета дека ваквото делување на операторите со давање на поголем број на бесплатни повици/минути во услугите врзани во пакет не е доволно за  зголемување на конкурентскиот притисок на пазарот. Ваквата констатација на АЕК се базира на податоците анализирани во делот пазарен удел каде што како што напоменавме погоре може да се заклучи дека иако цените на услугите за започнување на повик се пониски кај алтернативните оператори тие не го зголемиле нивниот пазарен удел низ годините и не успеале да придобијат поголем број на корисници. 
Во продолжение на вториот критериум беше заклучено дека мрежите на дел од алтернативните оператори се развиени на целата територија на државата. Исто така беше наведено дека истите се со доволно голем капацитет па од таа гледна точка проширувањето на понудите за услугата започнување на повик во јавна телефонска мрежа на фиксна локација во случај на зголемувањето на побарувачката на истата би можела да се оставари без дополнителни трошоци направени од страна на алтернативните оператори.
Имено пристапот преку коаксијална кабелска мрежа ВоИП кој што има покривање скоро на целата територија на државата се обезбедува со релативно ниски маргинални трошоци. Зголеменото користење на пакетирани услуги во кои започнување на повик во јавна телефонска мрежа на фиксна локација се вклучени исто така го намалуваат трошокот за обезбедување на услугата и до некаде допринесуваат за зголемување на конкурентскиот притисок на релевантниот пазар. Сепак во делот потенцијална конкуренција АЕК заклучи дека бројот на алтернативни оператори во текот на периодот опфатен со анализата е намален а со тоа и пазарниот удел на истите. Намалувањето на пазарниот удел на алтернативните оператори не води до заклучок дека пазарот се движи во насока на ефективна конкуренција.
Од сето погоренаведено АЕК смета дека анализираните податоци покажуваат дека вториот критериум од три критериа тестот е исполнет.

[bookmark: _Toc524007120]11.3 Трет критериум-Законот за заштита на конкуренцијата не е доволен сам да ги разреши проблемите на пазарот 
Третиот критериум се однесува на проценката дали Законот на заштита на конкуренцијата е доволен за надминување на неефикасна конкурентна средина која што се претпоставува дека постои на пазарот. Во Р.Македонија органот овластен да го применува правото на заштита на конкуренцијата е Комисијата за заштита на конкуренцијата. Нејзината основна дејност претставува ex-post регулација на пазарите. Во тој случај регулаторни мерки се применуваат кога ќе се утврди дека од даден учесник на пазарот се извршени активности кои доведуваат до нарушување на конкуренцијата. Тоа е и суштинската разлика во однос на примената на ex-ante регулација, каде наметнувањето на одредени обврски има за цел да го спречи нарушувањето на условите за развој на конкуренција. Во случај на ex-ante регулација контролата се врши превентивно, за разлика од принципот типичен за активностите на Комисијата за заштита на конкуренцијата за подоцнежна односно контрола после злоупотреба на пазарна позиција.
Согласно член 11 „Злоупотреба на доминантна позиција“став (1) од Законот за заштита на конкуренција „забранета е секоја злоупотреба на доминантната позиција од едно или повеќе претпријатија на релевантниот пазар или негов суштински дел“. Во член 11 став (2) од истиот закон се дадени 6 особени случаи на злоупотреба на доминантна позиција, при што оваа листа не е исцрпна и конечна. Односно, доколку за одредено однесување кое не е наведено во овие 6 особени случаи се утврди дека претставува злоупотреба на доминантна позиција а истото може да се подведе под општата забрана за злоупотреба на доминантна позиција. 
Во член 48 „Истражување во одделни сектори на економијата и одделни видови договори“ став (1) од Законот за заштита на конкуренција е определено дека „ако постојат околности кои укажуваат на можноста конкуренцијата да биде нарушена, КЗК може да спроведе истражување во определен сектор на економијата или за определен вид на договори во различни сектори на економијата“.   
Во членот 52 „Мерки за воспоставување на ефективна конкуренција“ став (1) е дефинирано дека КЗК „може на сторителот на прекршокот со решение да му наложи потребни мерки на однесување и структурни мерки за отстранување на штетните последици од нарушувањето на конкуренцијата настанати со прекршокот и да определи рокови за нивно извршување“.  
Во член 59 „Потешки прекршоци“ став (1) точка 2) Комисијата за одлучување по прекршок на претпријатието односно здружението на претпријатија, со решение ќе му изрече глоба во износ до 10% од вредноста на вкупниот годишен приход остварен во последната деловна година, изразена во апсолутен и номинален износ за која претпријатието или здружението на претпријатија има составена годишна сметка ако стори злоупотреба на доминантна позиција во смисла на членот 11 од Законот за заштита на конкуренција“.
Во согласност со член 13 од Законот за заштита на конкуренцијата став 3:
“се претпоставува дека едно претпријатие има доминантна позиција, ако неговото учество на релевантниот пазар изнесува повеќе од 40%, освен ако претпријатието не го докаже спротивното.” 
Европската комисија во Основните напатствија[footnoteRef:11] за вршење на анализа на релевантни пазари ја дефинираат значителната пазарна моќ на релевантен пазар:  [11:  Commission guidelines on market analysis and the assessment of significant market power under the Community regulatory framework for electronic communications networks and services (2002/C 165/03)] 

,,Операторите и давателите на услуги кои имаат помалку од 25% удел на релевантниот пазар се смета дека не поседуваат доминантна позиција, додека учеството кое изнесува повеќе од 40% се претпоставува дека има доминантна позиција. Случај на многу висок пазарен удел од над 50% е доказ за постоење на доминантна позиција.“
Како што наведовме во првиот критериум појавата на паралелни мрежни инфраструктури од кои некои се развиени скоро на целата територијата на РМ и непостоењето на бариери за влез на пазарот доведуваат до заклучок дека нема ограничувања за влез на релевантниот пазар. Поточно анализата на првиот критериум покажа дека истиот не е исполнет за спроведување на ex-ante регулација. Сепак вториот критериум покажа дека движењето на пазарниот удел и развојот на потенцијалната конкуренција не водат кон движење на пазарот во насока на развој на ефективна конкуренција. Од анализата на пазарниот удел во вториот критериум може да се заклучи дека иако целокупниот пазар опаѓа во сите аспекти (број на нотифицирани и активни оператори, број на претплатници, обем на сообраќај и приход од услугите обезбедени на овој пазар) пазарниот удел на  операторот со значителна пазарна моќ прогласен со претходната анализа и понатаму останува на високо ниво. Поточно пазарниот удел на СМП операторот во временскиот период опфатен со оваа анализа е стабилен и бележи благ пораст на сметка на намалувањето на пазарниот удел на алтернативните оператори.  Во врска со вториот критериум АЕК заклучи дека истиот е исполнет за изработка на претходна (ex-ante) анализа. 
Искуствата на АЕК во врска со регулацијата на пазарот на електронските комуникации укажуваат на тоа дека операторите можат да превземат широк спектар на постапки со цел одложување и/или спречување на ефективната конкуренција. Сепак од анализата на податоците во овој документ и од заклучоците дека пазарот е сатуриран не се очекува негов раст во блиска иднина. Од тие причини АЕК смета дека Законот за заштита на конкуренцијата  е доволен сам да ги разреши проблемите на пазарот за започнување на повик во јавна телефонска мрежа на фиксна локација доколку истите би се појавиле. 
Ваквиот став на АЕК се темели на движењето на целокупниот пазар низ годините опфатени со анализата, делувањето на операторите во годините од регулација на овој пазар и на наведените членови од Законот за заштита на конкуренција кои би можеле превентивно да делуваат во нарушувањето на потенцијалната конкуренција на пазарот.  
АЕК од претходното искуство на пазарот за фиксна телефонија смета дека Законот за заштита на конкуренцијата е доволен сам да ги разреши проблемите на пазарот. Ваквата констатација на АЕК се темели на фактот што Комисијата за заштита на конкуренција и во минатото односно на ден 28.03.2016 година има донесено решение со кое се казнува операторот Македонски Телеком кој во тоа време е прогласен за оператор со значителна пазарна моќ, дека наметнал нефер продажни цени и на истиот му изрекла санкција-глоба. Ваквото делување на Комисијата за заштита на конкуренција во минатото доведува до заклучок дека истата може да се справи со ситуации во кои некој од операторите би ја злоупотребил својата позиција на пазарот. Во согласност со горекажаното Агенцијата смета дека правото на заштита на конкуренцијата е доволно за корегирање и санкционирање на определени прекршоци и видови на злоупотреба на доминантната пазарна моќ од страна на операторот кој ја има. Од причина што ex-post регулација на конкретниот релевантен малопродажен пазар би била доволна, се доаѓа до заклучок дека и третиот критериум за примена на ex-ante регулација не е исполнет.

[bookmark: _Toc524007121]11.3.1 Заклучок за трет критериум  Законот за заштита на конкуренцијата не е доволен сам да ги разреши проблемите на пазарот 
Како што наведовме погоре во анализираниот трет критериум АЕК смета дека Законот за заштита на конкуренција или ex-post регулацијата е доволна за ефективно и во кратка временска рамка отстранување на сите нарушувања на конкуренцијата кои би се појавиле на пазарот за започнување на повик во јавна телефонска мрежа на фиксна локација. Од претходно кажаното АЕК заклучи дека третиот критериум за примена на ex-ante регулација не е исполнет.

[bookmark: _Toc524007122]11.4 Заклучок од примена на тестот на трите критериуми на пазарот за започнување на повик во јавна телефонска мрежа на фиксна локација 
По примената на тестот на трите критериуми може да се дојде до заклучок дека пазарот за започнување на повик во јавна телефонска мрежа на фиксна локација кумулативно не ги задоволува трите применети критериуми:
· присуство на високи и постојани бариери за влез кои можат да бидат од структурна, правна или регулаторна природа,
· структура на пазар кој има тенденција кон неефективна конкуренција во рамките на релевантен временски период;
· Законот за заштита на конкуренцијата не е доволен сам да ги разреши проблемите на пазарот.
Според тоа овој пазар не е неопходно да биде подложен на претходна регулација односно потребно е отповикување на обврските за регулирање на овој релевантен големопродажен пазар.
Најважните критериуми кои АЕК ги анализираше при проценка на состојбата дали пазарот има потреба од ex-ante регулација се: високи и постојани бариери за влез на пазарот, контрола на инфраструктура која неможе лесно да се дуплира, технолошки предности, економија на обем и економија на интеграција, високо развиена дистрибутивна и продажна мрежа, диверзификација на производи/услуги, пазарен удел на операторите, бариери за проширување, потенцијална конкуренција, недоволност на законот за заштита на конкуренција сам да ги реши проблемите на пазарот.  
Врз основа на горе образложениот прв критриум за постоење на високи и постојани бариери за влез на релевантниот пазар кои можат да бидат од структурна, правна или регулаторна природа, АЕК констатира дека не постојат бариери за влез на пазарот. Ваквиот заклучок на АЕК се темели на зголемениот развој на NGA, не постоењето на административна пречка односно дозвола за да се започне со работа, не постоењето на ограничувања и услови поврзани со употребата на радиофреквенцискиот спектар, се поголемото користење на пакетирање на услугите,  можноста за обезбедување на услугата за започнување на повик во јавна телефонска мреќа на фиксна локација од страна на алтернативните оператори како и СМП операторот, зголемена достапност и употреба на менаџиран ВоИП, транзиција од традиционалните PSTN мрежи во модерни “Аll-IP” решенија, еднаквото користење на економиите на обем и на интеграција од страна на алтернативните оператори и СМП операторот и речиси еднакво развиените дистрибутивни и продажни мрежи на алтернативните оператори и СМП операторот. 
Од сето погоренаведено АЕК заклучи дека првиот критериум за понатамошна ex-ante регулација на релевантниот пазар за јавно достапни телефонски услуги на фиксна локација за резиденцијални и деловни крајни корисници не е исполнет
Во вториот критериум кој што се однесува на Структура на пазар кој има тенденција кон неефективна конкуренција, беше забележано дека пазарниот удел на алтернативните оператори  кои што делуваат на овој релевантен пазар во годините опфатени со оваа анализа од 2014 до 2017 година бележи стагнација односно истиот е во благо опаѓање на сметка на малото зголемување на пазарниот удел на операторот со значителна пазарна моќ. Како што беше наведено во делот пазарен удел целокупниот пазар бележи пад и напуштање на истиот на дел од алтернативните оператори а со тоа и пазарниот удел на истите е во благо опаѓање. Во делот ценовен тренд и ценовно однесување беше образложено, дека во текот на годините опфатени со оваа анализа, еден од алтернативните оператори ги намалил малопродажните цени за услугата за започнување на повик кон други фиксни мрежи во Р.Македонија. Исто така од податоците прикажани во овој подкритериум можеше да се забележи дека малопродажните цени за истата услуга во мрежата на другиот алтернативен оператор се пониски од цените на СМП операторот.  Ваквата поставеност и движење на малопродажните цени донекаде претставува движење на целокупниот пазар во насока на зголемување на конкуренцијата. Исто така пониските цени на алтернативните оператори ја зголемуваат можноста за обезбедување на услугата за започнување на повик за потенцијален нов оператор по пониски цени користејќи ги нивните сопствени мрежи. 
Во подкритериумот потенцијална конкуренција АЕК заклучи дека движењето на конкуренцијата во временскиот период опфатен со анализата не укажува на тоа дека пазарот се движи во насок на зголемување на истата. Исто така податоците во анализата покажа дека падот на пазарот означува дека пазарот го достигнал нивото на зрелост и во блиска иднина не се очекува некои поголеми промени во делот на конкуренцијата на пазарот.   
Од анализата на вториот критериум АЕК заклучи дека истиот е исполнет и пазарот има индиции дека треба да подлежи на ex-ante регулација.
Сепак во анализата на третиот критериум АЕК образложи зошто смета дека Законот за заштита на конкуренција е доволен сам да ги реши проблемите на пазарот.
Од причина што анализата на три критериа тестот покажа дека три критериуми не се комулативно исполнети АЕК заклучи дека не е потребна понатамошна ex-ante регулација на релевантниот пазар за започнување на повик во јавна телефонска мрежа на фиксна локација.
Со оглед дека АЕК претставува национално регулаторно тело кое ги следи и ги зема предвид препораките на Европската Комисија, би сакале да напоменеме дека дерегулацијата на  релевантниот пазар за започнување на повик во јавна телефонска мрежа на фиксна локација е во согласност со препораките на Европската Комисија.
Имено, Европската Комисија досега има утврдено три Препораки за дефинирање на релевантни телекомуникациски пазари. Првата Препорака е од 2003 година, втората од 2007 година а третата, последната е од 2014 година. Пазарот за започнување на повик во јавна телефонска мрежа на фиксна локација е укинат и истиот не е предмет на регулација во најголем дел од земјите од Европска Унија веќе подол период.
Дополнително, со Препораката на Европската Комисија за релевантните пазари од 2014 година е направено намалување на бројот на релевантните пазари од седум на четири, при што сегашниот релевантен пазар 4 (Започнување на повик во јавна телефонска мрежа на фиксна локација) повеќе не постои. Ова значи дека Препораката на Европската Комисија не предвидува постоење на наведениот релевантен големопродажен пазар.
Причината поради која релевантниот големопродажен пазар не подложни на ex-ante регулација е поради тоа што овој пазар не го исполнува три-критериум тестот. Како главна причина за неисполнување на три-критериум тестот е тоа што пазарот во најголем дел од ЕУ земјите се стреми кон ефективна конкуренција.
Во согласност со анализата на критериумите од три критериа тестот како и насоката на исполнување на европските препораки АЕК смета дека релевантниот пазар за започнување на повик во јавна телефонска мрежа на фиксна локација треба да биде дерегулиран.
Согласно членот 82 ставот 3 од ЗЕК – доколку Агенцијата  врз основа на анализа на релевантен пазар утврди дека пазарот е ефективно конкурентен, нема да определи ниту еден оператор како оператор со значителна пазарна моќ согласно со членот 76 став 1 и 2 од ЗЕК. Доколку пазарот не бил конкурентен претходно (како што е случајот со овој релевантен пазар започнување на повик во јавна телефонска мрежа на фиксна локација), Агенцијата е должна да ги отповика сите одлуки за определување на оператори со значителна пазарна моќ на тој пазар.
Согласно членот 82 ставот 4 од ЗЕК, при отповикување на обврските од ставот 3 на истиот член, Агенцијата ги ослободува и од обврските кои ги имале како оператори со значителна пазарна моќ согласно ЗЕК.

Во согласност со член 80 став 2 од Законот за електронските комуникации беше спроведен три критериум тест на релевантниот големопродажен пазар за започнување на повик во јавна телефонска мрежа на фиксна локација, каде АЕК констатира дека сите три критериуми неопходни за утврдување на еден релевантен пазар не се кумулативно исполнети. Во согласност со членот 81 од ЗЕК, релевантниот големопродажен пазар Услуга за започнување на повик во јавна телефонска мрежа на фиксна локација понатаму не подлежи на претходна регулација. 
Според тоа, Агенцијата  не спроведе постапка за анализа и утврдување на оператор со значителна пазарна моќ согласно со членот 76 ставови (1) и (2) од Законот за електронските комуникации.
Понатаму, согласно членот 82 став (3) од Законот за електронски комуникации, операторот Македонски Телеком АД за електронски комуникации – Скопје, повеќе не  се определува за оператор кој поседува значителна пазарна моќ на овој релевантен големопродажен пазар. Според членот 82 став (4) од истиот Закон се отповикуваат обврските кои се наметнати со Решение бр. 03-5504/1 од 28.10.2010 година.









Предлог Одлука за отповикување на оператор со значителна пазарна моќ и отповикување на регулаторни обврски:
Врз основа на член 24 став (1) алинеа (5), а во врска со членовите 79, 80, 81 и членот 82 ставови (3) и (4) од Законот за електронски комуникации (Службен Весник на Република Македонија број 39/2014, 188/2014, 44/2015 и 193/2015), во постапката за преиспитување на утврден релевантен пазар на производи и услуги и определување на оператор со значителна пазарна моќ на определен релевантен пазар, директорот на Агенцијата за електронски комуникации на ден               2018 година ја донесе следната
О Д Л У К А
I
Во согласност со ставот (3) од членот 82 од Законот за електронските комуникации, СЕ ОТПОВИКУВА решението број 03-5504/1 од 28.10.2010 година со кое операторот Македонски Телеком АД за електронски комуникации – Скопје, е определен за оператор со значителна пазарна моќ на релевантниот пазар за продажба на производи и услуги на големо –Услуга за започнување на повик во јавна телефонска мрежа на фиксна локација 
II
Во согласност со ставот (4) од членот 82 од Законот за електронски комуникации на Македонски Телеком АД за електронски комуникации – Скопје му се отповикуваат следните регулаторни обврски претходно наметнати во согласност со ставот (2) од членот 91 од Законот за електронски комуникации:

· Интерконекција и пристап
· Транспарентност
· Недискриминација
· Посебно сметководство
· Контрола на цени и обврска за сметководство на трошоци;
· Избор на оператор и предизбор на оператор и 
· Пристап и користење на специфични мрежни средства

III
Оваа Одлука влегува во сила со денот на донесувањето. 

IV
Одлуката е конечна.
V
По донесувањето на оваа одлука истата во рок од три дена ќе биде објавена на веб страната на АЕК
ОБРАЗЛОЖЕНИЕ
Врз основа на членовите 79, 80 и 81 од Законот за електронските комуникации, Агенцијата за електронски комуникации изврши анализа на релевантниот пазар за продажба на производи и услуги на големо, Пазар бр. 4 – Услуга за започнување на повик во јавна телефонска мрежа на фиксна локација.
Согласно членот 81 од ЗЕК – Преиспитување на утврден релевантен пазар на производи и услуги, по спроведена постапка во нацрт документ од анализата на Пазар бр. 4 – Започнување на повик во јавна телефонска мрежа на фиксна локација заведен под број              од                   година е утврдено дека овој релевантен големопродажен пазар повеќе не го исполнува три критериум тестот, односно не се исполнети сите три критериуми кумулативно за да пазарот подлежи и понатаму на претходна (ex-ante) регулација согласно членот 80 став (2) од Законот за електронските комуникации. Според тоа, Агенцијата  не спроведе постапка за анализа и утврдување на оператор со значителна пазарна моќ согласно со членот 76 ставови (1) и (2) од Законот за електронските комуникации.
Во согласност со членот 82 став (3) од Законот за електронски комуникации, операторот Македонски Телеком АД за електронски комуникации – Скопје, повеќе не  се определува за оператор кој поседува значителна пазарна моќ на овој релевантен малопродажен пазар. Според членот 82 став (4) од истиот Закон се отповикуваат обврските кои се наметнати со Решение бр. 03-5504/1 од 28.10.2010 година.
Со оглед на сето ова погоре наведено, а врз основа на членот 24 став (1) алинеја 5, а во врска со членовите  79, 80, 81 и членот 82 ставови (3) и (4) од Законот за електронските комуникации (Службен Весник на Република Македонија број 39/2014, 188/2014, 44/2015 и 193/2015), директорот на Агенцијата за електронски комуникации донесе одлука како во диспозитивот. 
ПРАВНА ПОУКА: Против оваа Одлука може да се поднесе тужба до Управниот суд на Република Македонија во рок од 30 дена од денот на приемот на истата.
Наш број ________________
Скопје, __________________
                                                                                                          Директор
                                                                                                         Сашо Димитријоски 

Согласно членот 81 од ЗЕК – Преиспитување на утврден релевантен пазар на производи и услуги, по спроведена постапка во нацрт документ од анализата на Пазар бр. 4 – Услуга за започнување на повик во јавна телефонска мрежа на фиксна локација заведен под број          од            година е утврдено дека овој релевантен големопродажен пазар повеќе не го исполнува три критериум тестот, односно не се исполнети сите три критериуми кумулативно за да пазарот подлежи и понатаму на претходна (ex-ante) регулација согласно членот 80 став (2) од Законот за електронските комуникации Врз основа на спроведената анализа, АЕК утврди дека операторот Македонски Телеком АД Скопје кој со претходната анализа беше определен за опeрaтор со значителна пазарна моќ повеќе не ја поседува истата на разгледуваниот релевантен пазар. Според тоа на операторот Македонски Телеком АД определен како оператор со значителна пазарна моќ на овој релевантен пазар согласно член 82 (став 3 и 4) од ЗЕК му се отповикуваат следните  регулаторни обврски:
· Интерконекција и пристап
· Транспарентност
· Недискриминација
· Посебно сметководство
· Контрола на цени и обврска за сметководство на трошоци;
· Избор на оператор и предизбор на оператор и 
· Пристап и користење на специфични мрежни средства

Изработил:
Александар Коцевски

Раководител на Одделение за анализа на пазарите                                               
Марјан Пејовски

Раководител на сектор Регулатива
Кристина Божиновска

Советник на директорот (врз основа на овластување) за Регулатива 
Синиша Апостолоски


                                                                                                                                           ДИРЕКТОР
 					                                                     	Сашо Димитријоски       
Наш број _____________ 
Скопје, _______________
Обем на сообраќај (во минути)	
2014	2015	2016	2017	434436864	330374181	256441282	200636304	

Вкупни приходи (во денари)	
2014	2015	2016	2017	1209928723	972529416	841338897	665807804	

Македонски телеком	
2014	2015	2016	2017	0.58809999999999996	0.60590000000000066	0.58860000000000001	0.57740000000000002	Алтернативни оператори	
2014	2015	2016	2017	0.41190000000000032	0.39410000000000039	0.41140000000000032	0.42460000000000031	Македонски телеком	
2014	2015	2016	2017	0.67170000000000119	0.65190000000000103	0.6825	0.77430000000000065	Алтернативни оператори	
2014	2015	2016	2017	0.32830000000000054	0.34810000000000002	0.31750000000000045	0.22570000000000001	
Македонски телеком	
2014	2015	2016	2017	0.73350000000000004	0.7408000000000009	0.74160000000000104	0.7710000000000008	Алтернативни оператори	
2014	2015	2016	2017	0.26650000000000001	0.25929999999999997	0.25840000000000002	0.22900000000000001	
Нотифицирани субјекти	
2014	2015	2016	2017	38	32	20	18	Активни субјекти	
2014	2015	2016	2017	33	27	16	6	
Број на претплатници	
2014	2015	2016	2017	383590	371003	368370	366529	

